
№20 (24.926) 2026 гъэм мазаем (февралым) и 18, бэрэжьей И уасэр зы тумэнщТхьэмахуэм щэ къыдокI

2026 гъэм и япэ илъэс ныкъуэм щIэ джыкIа кIуэхэм 
яIэ рыхьэну газетхэмрэ жур налхэмрэ Iэ щыщIадз 
 зэманым пещэ. «Адыгэ псалъэ» газетыр зыIэ ры-
хьэну хуейхэм хъыбар фыдогъащIэ - абы Iэ щыщIэвдз 
хъунущ Урысей пощтым и дэтхэнэ IуэхущIапIэми.

Мази 4-м «Адыгэ псалъэ» газетым и  уасэщ:
унэм ныф хуахьыну фыхуеймэ - сом 753-рэ 

 кIэ пIейкIэ 88-рэ;
фэ езым пощтым къыщыфщтэжынумэ - сом 688-рэ 

кIэпIейкIэ 12-рэ.
Ди индексыр П5894

«Адыгэ псалъэр» 
къезыгъэхьхэм папщIэ

«Пашэхэр щIэныгъэм 
хэтщ» урысейпсо Iуэхум 
хыхьэу, Къэбэрдей-Балъ-
къэрым щIэныгъэ клуб 20 
къыщызэIуахыну я му-
радщ. Ахэр лэжьэнущ 
«къэхутакIуэ ныбжьы щIэ-
хэр», «IэщIагъэлI ныбжьы-
щIэхэр», «программист 
ныб жьыщIэхэр», «гъэу нэ-
хуакIуэ ныбжьыщIэхэр» 
жиIэу гуэшауэ. 

БАХЪСЭН щIыналъэм 
апхуэдэ клубу тIу къы щы-
зэIуахагъэххэщ. Зыр Къубэ-
Тэбэ къуажэм и курыт 
еджапIэм хэтщ, адрейм 
иджыблагъэ лэжьэн щы-
щIидзащ ХьэтIохъущы-
къуей къуажэм и курыт 
школ №3-м. Иужьрейр къы-
зэIуахыныр къазэрехъулIар 
и фIыгъэщ «Пашэхэм я зэ-
щIэхъееныгъэ» зэгухьэны-
гъэм и къудамэу еджапIэм 
щыIэмрэ школ унафэщIым 

Къыргъызым и къалащхьэ Бишкек къикIыу хъыбар 
 гуапэ къытIэрыхьащ мы махуэхэм. «Super 4 Wrestling» 
(S4W) фIэщыгъэр зэрихьэу бэнэкIэ хуитымкIэ абы ще-
кIуэкIа дунейпсо зэхьэзэхуэм япэ увыпIэр къыщихьащ 
Къэбэрдей-Балъкъэрым и бэнакIуэ Шэрий Иналбэч. 

ЗАНЩIЭУ жытIэнщи, Бишкек къалэм щызэпеуащ Къыр-
гъызым, Урысей Федерацэм, Къэзахъстаным, Азербай-
джаным, Куржым, Монголием, США-м, Болгарием я бэна -
кIуэ гупхэр икIи Гран-при къупхъэм тету зэхьэзэхуэр ира-
гъэкIуэкIащ: зы хьэлъагъ зиIэхэм я деж цIыхуиплI нэхърэ 
 нэхъыбэ щызэбэнакъым. ЯпэщIыкIэ ахэр тIурытIу  финалым и 
Iыхьэ ныкъуэм щызэхуэзахэщ. ИужькIэ, щхьэж зэрытекIуам 
тещIыхьауэ, хуэфащэ увыпIэхэм щIэбэнахэщ. 

Килограмм 74-рэ зи хьэлъагъхэм я деж зыкъыщызыгъэ-
лъагъуэ ди щIалэм япэщIыкIэ хигъэщIащ дуней псом и чем-
пион, Японием щыщ Аояги Йошуносуке. Хьэлэмэтращи, Ал-
банием и къалащхьэ Тиранэ 2024 гъэм щекIуэкIа дунейпсо 
чемпионатым Иналбэч къыщытекIуауэ щытащ ар, зэIущIэм и 
бжыгъэр 1:6-уэ. ЗэрыжаIэу, «илъ ищIэжащ».

Финалым Шэрийм къыщыпэщIэтащ УФ-м и командэ къы-
хэхам хэт, дуней псоми, Европэми я чемпион Баев Давид, 
ауэ, мыбдежми, тэрч щIалэр щынэхъ лъэщу къыщIэкIащ. 

УФ-м и командэ къыхэхам а зэпеуэм бэнэкIуих игъэкIуауэ 
арати, Шэрий Иналбэч абыхэм ящыщ зыуэ щытащ икIи 
 чемпион хъуащ. Ди гуапэщ и мурадхэр къехъулIэну!

ХЬЭЩЫКЪУЕЙ Олег. 

КъБР-м и Iэтащхьэ КIуэкIуэ Казбек Iу-
щIащ лэжьыгъэ IуэхукIэ къэкIуауэ Къэ-
бэрдей-Балъкъэрым щыIэ, Урысейм и 
ЛIыхъужь - «Юнармия» зэщIэхъееныгъэм 
и Штаб нэхъыщхьэм и унафэщI Головин 
Владиславрэ «Пэрытхэм я зэщIэхъее-
ныгъэм» и Правленэм и УнафэщIым и 
 къуэдзэ Яновэ Ксениерэ.

ЗЭIУЩIЭР зэрекIуэкIам республикэм и 
 Iэтащхьэр щытепсэлъыхьыжащ МАХ-м 
щиIэ напэкIуэцIым. 

«И гугъу тщIащ сабийхэмрэ щIалэгъуа-
лэмрэ къэралым хуэпэжу, хэкупсэу, псэ-
купсэ-щэнгъасэ лъапIэныгъэхэм пщIэ хуа-
щIу щытыным, жылагъуэ зэгухьэныгъэхэм 
я лэжьыгъэр зэщIэгъэуIуэным пыщIа Iуэху-
хэм.

Пэрытхэм я зэщIэхъееныгъэм и щIына-
лъэ къудамэр  къызэдгъэпэщауэ щытащ 
илъэсищкIэ узэIэбэкIыжмэ. Ди деж иджып-
сту абы и пэщIэдзэ къудамэ 297-рэ щыIэщ, 
сабийрэ балигъыу мин 86-рэ къызэщIа-
убыдэу. Пэрытхэм я зэщIэхъееныгъэр унэ-
тIыныгъэ зэмылIэужьыгъуэхэм толажьэ, 
му ниципалитетхэм япыщIащ, проект гъэ-
щIэгъуэн, щхьэпэ куэд дыдэ ягъэзащIэ. 
Абы хэм я унэтIыныгъэ нэхъыщхьэхэм 
ящыщщ нэхъыжьхэм я нэIэ щIалэгъуалэм 
ятетыныр. Абы псом хуэмыдэу мыхьэ-
нэшхуэ иIэщ сабий зеиншэхэм, ныбжьы щIэ 
гурэпкIырэхэм ядэлэжьэнымкIэ. «ПщIэ зиIэ 
балигъ», «Пэрытхэм я унэтIакIуэхэм я клуб», 

«22.00. Фи сабийхэр унэм щIэс?» проект -
хэр ягъэзащIэ.

А зэгухьэныгъэр хэтщ сабийхэм я гъэ-
махуэ зыгъэпсэхугъуэр нэгузыужьу къызэ-
гъэпэщын лэжьыгъэми, илъэс кIуам 
 ирагъэжьащ «Пэрытхэм я вожатэ гупхэр» 
 проектыр. Пэрытхэм я зэщIэхъееныгъэм 
къыхашэ зи узыншагъэкIэ сэкъат зиIэ 
 сабийхэри, «Пэрытхэм я тхылъ клубхэр», 
«Зэгухьэныгъэм гъунапкъэ иIэкъым» про-
ектхэри щыIэщ. Хэкупсагъэм хуэгъэзауэ 
мыхьэнэшхуэ зиIэ проектщ «Тхыдэр зы хъу-
мэхэр» жыхуиIэр, «Зарница 2» дзэ-спорт 
джэгухэм еджакIуэ 25000-рэ хэтщ.

«Юнармия»-м цIыху 10000-м щIигъу хэтщ, 
ди щIыналъэм къыщызэIуахащ абы и 
 къудамэу 8. НыбжьыщIэхэр жыджэру хэтщ 
жылагъуэ Iуэху куэдым икIи спортым щаIэ 
ехъулIэныгъэхэм, къэхутакIуэ лэжьыгъэхэм 
папщIэ къыхуагъэфэща дамыгъэ лъапIэ -
хэр яIэщ. Юнармие зэщIэхъееныгъэм зе-
гъэужьыным хуэгъэзауэ унэтIыныгъэхэм 
ящыщу плIыр нэхъыщхьэу къыдолъытэ - 
«ХъумакIуэ», «Атлет», «КъэхутакIуэ», «Iуэху-
фIхэр къызэзыгъэпэщ».

Сабийхэмрэ щIалэгъуалэмрэ дадэлэ-
жьэныр нэхъри щIэдгъэхуэбжьэнущ. Яновэ 
Ксениерэ Головин Владиславрэ фIыщIэ 
яхуэсщIащ Къэбэрдей-Балъкъэрым къызэ-
рыкIуам, щIалэгъуалэ жылагъуэ жэрдэмхэр 
зи лъабжьэ ди проектхэр къызэрыдда-
Iыгъымрэ къызэрыддэлажьэмрэ папщIэ», - 
итхащ КIуэкIуэ Казбек.

Къэбэрдей-Балъкъэрым и 
Iэтащхьэ КIуэкIуэ Казбек 
лэжьыгъэ IуэхукIэ яIущIащ 
Урысей Федерацэм и Прези-
дентым и полномочнэ лIы-
кIуэу Кавказ Ищхъэрэ феде-
ральнэ щIыналъэм щы Iэм и 
къуэдзэ - Урысейпсо къэ-
закъ  зэгухьэныгъэм и ата-
ман Кузнецов Виталийрэ 
Тэрч къэзакъ дзэ гупым и 
Тэрч-Балъкъ щIыналъэ зэ-
гухьэныгъэм и  атаман Махо-
нин Дмитрийрэ.

ЗЭIУЩIЭМ щытепсэ лъы-
хьащ урысей къэзакъ зэщIэ-
хъееныгъэм хуэгъэзауэ Уры-
сей Федерацэм щаубзыхуа 
къэрал политикэр, 2021 - 2030 
гъэхэм ятещIы хьам и унэ тIы-
ныгъэ нэхъыщхьэхэр гъэзэ-
щIа зэрыхъум.

Щхьэхуэу и гугъу ящIащ 
 зэгухьэныгъэм къызэгъэпэ-
щыныгъэ-экономикэ я лъэ-
ныкъуэкIэ и Iуэху зыIутхэм, 
къэзакъ щIалэгъуалэм я лIы-
кIуэхэри кърихьэлIэу Къэбэр-
дей-Балъкъэрым зэхуэс зэ-
мы лIэужьыгъуэхэр щегъэ-
кIуэкIыным. Мыхьэнэшхуэ 
иIэщ къэзакъхэм я щэнха -

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ Зэкъуэтыныгъэр ягъэнэхъыщхьэ

Къэралым хуэпэжу, хэкупсэу

«Къэралышхуэм и щIэны-
гъэ» диктантым япэ махуи-
щым кърихьэлIащ Урысейм 
и школакIуэ, студент мини 
114-м щIигъу. Абы хэтыну 
 хуей дэт хэнэри и зэфIэкI 
щеплъыжыну хуитт диктант.
наука.рф. сайтым и деж. 

ДИКТАНТЫМ хыхьа еджа-
кIуэхэр щыщщ Брянск, Ка-
лининград, Челябинск, Кеме-
ровэ, Амур, Краснодар щIы-
налъэхэм, Санкт-Петербург 
къалэм, Къалмыкъ, Къэбэр-
дей-Балъкъэр, Къэрэшей-
Шэрджэс, Башкортостан, До-
нецк, Луганск республикэ-
хэм.

Къыхэгъэщыпхъэщ нэхъ 
жыджэру 20-м Iэмал зэраIэ-

Я зэфIэкIкIэ къахощ
нур ЩIэныгъэлI ныбжьы щIэ-
хэм я VI конгрессым кIуэну.

«Къэралышхуэм и щIэны-
гъэ» диктантыр 2026 гъэм ма-
заем и 7-м ирагъэжьащ «ЩIэ-
ныгъэр уи Iэпэгъуу» жэрдэ-
мым ипкъ иткIэ. Ар Урысей 
щIэныгъэм и махуэмрэ Уры-
сейм и лъэпкъхэм я зэкъуэ-
тыныгъэм и илъэсымрэ хуа-
гъэпсащ.

КъызэгъэпэщакIуэхэм я 
 мурадыр щIалэгъуалэр щIэ-
ныгъэ, къэхутэныгъэ Iуэхухэм 
хашэнырщ, щIэныгъэ и лъэ-
ныкъуэкIэ ди къэралым иIэ 
ехъулIэныгъэфIхэм дунейр 
щыгъэгъуэзэнырщ.

Диктантыр очнэу мазаем        
и 7-м къыщызэрагъэпэщащ 
Уры сей Федерацэм и щIына-

лъэ 40-м - школхэм, кол ле дж-
хэм, еджапIэ нэхъыщ хьэ - 
хэм, жылагъуэ IуэхущIапIэ-
хэм. Утыку нэхъыщхьэ хъуащ 
Москва дэт «АТОМ» музейр.

Къэбэрдей-Балъкъэрым 
щы щу абы щытекIуащ Жы-
къуэ Ясминэ, Абазэ Лианэ, 
Рехвиашвили Мие сымэ. 
ЩIыналъэм и лIыкIуэхэм 
ягъэ лъэгъуащ Урысейм щIэ-
ныгъэмкIэ иIэ ехъулIэныгъэ-
хэм абыхэм фIыуэ зэрыха-
щIыкIыр. 

Диктантым хэтхэм упщIэ 
20-м жэуап иратащ. Ахэр теу-
хуат Урысейм и къэхутэныгъэ 
нэхъыщхьэхэм. УпщIэхэр 
къы хэзыхар Урысей къэрал 
гуманитар университетым 
тхы дэмрэ щIэныгъэ-техноло-
гие зыужьыныгъэмкIэ и цент-
рым и IэщIагъэлIхэрщ.

КЪАНЩАУЭ Мэлычыпхъу.

2026 гъэм мазаем и 1-м 
щегъэжьауэ социальнэ 
Iуэ ху гъуэхэм хиубыдэу 
 40-м щIигъу унэтIыныгъэ-
хэмкIэ ахъшэу ятым про-
центи 5,6-кIэ хагъэхъуэ-
нущ. Апхуэдэ унафэм 
иджы благъэ Iэ щIи дзащ 
УФ-м и Правитель ствэм и 
УнафэщI Мишустин Ми-
хаил. 

ЗэхъуэкIыныгъэхэр зы-
лъэ Iэсынухэм хеубыдэ Хэку 
зауэшхуэмрэ зауэ зэпэщIэу-
вэныгъэхэмрэ я ветеран-
хэм, Чернобыль щыIахэм, 
УФ-м и ЛIыхъужьхэм, Лэ-
жьыгъэм и ЛIыхъужьхэм, 
ныкъуэдыкъуа гъэмкIэ щыIэ 
гупищым хиу быдэхэм мазэ 
къэс ират ахъ шэр. 

Апхуэдэуи, сабий ныкъуэ-
дыкъуэхэм якIэлъыплъхэм, 
ныкъуэдыкъуагъэкIэ 1-нэ 
гу пым хагъэхьа сабийхэм, 
сабий зиIэ унагъуэхэм щхьэ-
кIэ мазэ къэс ят нэ гъуэщI 
ахъ шэ хэри хэту, хуха гъэ-
хъуэнущ. 

ЖыпIэнурамэ, сабий 
къалъ хуагъащIэм папщIэ  
зэ тыгъуэу ят ахъшэр сом 
мин 28,5-м нагъэсынущ, 
«Анэ-лIы хъужь» дамыгъэр 
зиIэхэм - сом мин 76,5-м 
нэсыху.

Анэ мылъкуми хэхъуэ -
нущ: япэ сабийм пащIэ ира-

Ахъшэм 
хухагъахъуэ

тыр сом мин 729-рэ хъунущ, 
етIуанэм, къыкIэлъыкIуэ -
хэм щхьэкIэ - сом мин 
963,2-рэ. ЗыгуэркIэ анэ 
мылъ кум и Iыхьэ гуэр къа-
гъэсэбэпауэ щытмэ, зыха-
гъэхъуэнур къэнэжа ахъ-
шэрщ. 

УФ-м социальнэ ахъшэу 
щатым зы хабзэм тету ха-
гъахъуэ икIи лэжьапIэ Iутыр 
псэ ун папщIэ зы мазэм 
нэхъ мащIэ дыдэу зыхуеину 
щIыналъэхэм щагъэувым 
ар пыщIакъым. Илъэс къэс 
мазаем и 1-м ирихьэлIэу ар 
къабжыж, ипэ ита илъэсым 
щIыналъэ хэм щыщыIа пот-
ребительскэ уасэхэм я ин-
дексым тещIы хьауи, хагъа-
хъуэ.

Мишустин Михаил зэIу-
щIэм зэрыщыжиIамкIэ, 
цIыху хэм къахь социальнэ 
ахъшэхэм хуха гъэхъуэн 
щхьэ кIэ, абыхэм лъэIухэр 
ятхын хуейкъым: ар ком-
пьютерым къебж икIи 
 къащыIэрыхьэу щыта пIа-
лъэхэм тету къыхуахьынущ. 

БЭБЭЧ  Башир. 

Дунейпсо чемпионхэр  
Иналбэч  хегъащIэ

ЩIэныгъэр я тегъэщIапIэу

и чэнджэщэгъу КIурашын 
Лянэрэ жыджэру ирагъэ-
кIуэ кIа лэжьыгъэм. Абы 
къы пэкIуэу школым къыIэ-
рыхьащ естественнэ щIэ-
ныгъэхэмкIэ классщIыб лэ-
жьыгъэ ирагъэкIуэкIын па-
пщIэ зыхуеину Iэмэ псы-
мэхэр. КъэхутакIуэ ныбжьы-
щIэхэм иджы яIэщ 3D-
принтерыр, микроскопхэр, 

химие дерсхэм папщIэ 
Iэмэпсымэ зэмылIэужьы-
гъуэхэр.

ЩIэныгъэ клубым шко-
лакIуэхэм Iэмал къариты-
нущ дерсхэр теорие и лъэ-
ныкъуэкIэ джыным къыщы-
щIэдзауэ къэхутэныгъэхэр 
егъэкIуэкIыным щыщIэкIы-
жу. 3d-Iэмэпсымэхэр къы-
зэ рагъэсэбэпыр еджа кIуэ-

хэм сэбэп яхуэхъунущ я 
зэфIэкIхэм хагъэхъуэным-
кIэ, иджырей Iэмэпсы мэ-
хэм рэ медицинэмрэ ехьэ-
лIа уэ IэщIагъэ къыхахы-
ным кIэ.

«ЩIэныгъэ клуб къызэIу-
хыныр ди еджакIуэхэм я 
гупсысэкIэм зегъэужьы-
нымкIэ мыхьэнэшхуэ зиIэ 
лъэбакъуэщ. Иджы абы -
хэм я щIэныгъэр практи -
кэм къыщагъэсэбэпыфы-
нущ, естественнэ щIэныгъэ-
хэм хуащI гулъытэм куэдкIэ 
хигъэхъуэнущ, зрагъэгъуэ-
тыну IэщIагъэр зы хуэдэр 
къыхэхынымкIэ сэ бэп хъу-
нущ», - жиIащ школым и 
унафэщI ДыщэкI  Раисэ.

Къыхэгъэщыпхъэщ мып-
хуэдэ щIэныгъэ клуб Тыр-
ныауз къалэм дэт гимназие 
№5-ми иджыблагъэ къы-
зэрыщызэIуахар. Къэхута-
кIуэ ныбжьыщIэхэм иджы 
Iэмал яIэнущ зэхьэзэхуэ-
хэм, олимпиадэхэм зыхуа-
гъэхьэзырыну, щIэныгъэ 
зэ хыхьэхэм хэтыну. 

БАГЪЭТЫР Луизэ.

бзэр хъумэным, щIалэгъуалэ 
политикэр тэмэ му зэтеухуауэ 
щытыным хуэгъэзауэ зэдэ-
лэжьэным.

Республикэм и Iэтащхьэм 
Кузнецов  Виталийрэ Махо -
нин Дмитрийрэ фIыщIэ 
яхуи щIащ Урысейм и дэнэ 
щIыпIи къикIа щIалэхэм 
яхэту, я дамэпкъ зэтауэ Хэ-
кур зыхъумэ ди зауэлIхэм 

зэрызыщIагъа къуэм пап-
щIэ.

«Шэч къытесхьэркъым адэ-
кIи дызэ дэлэжьэныр жы ла-
гъуэм зегъэужьыным, лъэпкъ 
зэмылIэужьыгъуэхэм щыщ-
хэм, дин зэмыщхьхэр зе-
зыхьэхэм я зэгуры Iуэ ны гъэм-
рэ зэкъуэтыныгъэмрэ гъэ бы-
дэным зэры хуэщ хьэ пэнум», - 
жиIащ КIуэ кIуэ Казбек.

IыхьитIу яIэрыхьэнущ

КЪЭРЭШЕЙ-ШЭРДЖЭС. Урысей Федерацэм и 
Правительствэм Архъыз зегъэужьыным сом ме-
ларди 8 хухихынущ. Субсидиер IыхьитIу гуэшауэ 
Iэрыхьэнущ «Горные вершины» ООО-м. Компанием 
мылъкур къыхуигъэсэбэпынущ бгым лыжэкIэ 
къэжыхьыным хуэщIа ухуэныгъэхэр егъэкIуэкIы-
ным, техникэ хэхахэр къэщэхуным, къэралым ири-
щIылIа зэгурыIуэныгъэм тету а зекIуапIэхэр тэмэ му 
зехьэным. 

АРХЪЫЗ хохьэ «Туризмэмрэ хьэщIагъэмрэ» лъэпкъ 
проектым. Къахуеблагъэхэр къыщыувыIэну хьэщIэщ -
хэр цIыху мини 8-м ятещIыхьауэ ар щытынущ, ка-
фехэмрэ ресторанхэмрэ я тIысыпIэхэр 500-м нагъэ-
блэгъэну я  мурадщ 2027 гъэм ирихьэлIэу. ИджыкIэ 
 курортым илъэсым къриубыдэу зыплъыхьакIуэ мелуан 
1,5-рэ  къокIуалIэ.

Фэтэрхэр ират

АДЫГЕЙ. Республикэм щыпащэ сабий зеин-
шэхэмрэ адэ-анэм я нэIэ щIэмыту къэнахэмрэ псэу-
пIэ яхухэхыным. 2026 гъэм а Iуэхум трагъэкIуэдэнущ 
сом мелуан 340-рэ хуэдиз. Абы щыщу сом мелуан 
300-р щIыналъэ мылъкум къыхэкIынущ, мелуан               
40-р - къэрал бюджетым. 

2026 гъэм сабий зеиншэу 96-рэ псэупIэхэмкIэ къы-
зэрагъэпэщынущ. Къапщтэмэ, абыхэм ящыщу Мей-
къуапэ къалэм фэтэр 43-рэ, апхуэдэуи районхэу Мей-
къуапэм 17, Тохъутэмыкъуейм 9 щратынущ. 

Адыгейм сабий зеиншэхэр псэупIэкIэ къызэгъэ-
пэщыныр щIыналъэм и социальнэ политикэм и унэ-
тIыныгъэ нэхъыщхьэхэм язщ. Ар пхагъэкI федеральнэ, 
щIыналъэ IуэхущIапIэхэм япыщIауэ. 

УЭРДОКЪУЭ Женя.

Ди къуэш республикэхэм

Адыгэ Псалъэ                              арkbr.ru                              adyghe@mail.ru                              smikbr.ru                               Адыгэ Псалъэ

Зыгъэхьэзырар
ЩХЬЭЩЭМЫЩI Изэщ.

Уи IэмыщIэ имылъым ущымыгугъ.
Лъэпкъ Iущыгъэ:

УФСБ-м  къет

Дунейм
щыхъыбархэр

Илъэсищэ 
ирикъунут

ЗэпыщIэныгъэхэр 
ягъэбыдэ

ИращIэкIащ гуфIэгъуэ зэхыхьэ

«Къэбэрдей-Балъкъэр Республикэм 2025 гъэм, апхуэдэу 2026,
2027 гъэхэм ятещIыхьа и республикэ бюджетым и IуэхукIэ»

Къэбэрдей-Балъкъэр Республикэм и законым зэхъуэкIыныгъэхэр
хэлъхьэн и лъэныкъуэкIэ» Къэбэрдей-Балъкъэр Республикэм и Законым 

теухуауэ
Къэбэрдей-Балъкъэр Республикэм и

Парламентым и Унафэ

Къэбэрдей-Балъкъэр Республикэм и Парламентым унафэ ещI:
1. «Къэбэрдей-Балъкъэр Республикэм 2025 гъэм, апхуэдэу 2026, 2027 гъэхэм яте-

щIыхьа и республикэ бюджетым и IуэхукIэ» Къэбэрдей-Балъкъэр Республикэм и за-
коным зэхъуэкIыныгъэхэр хэлъхьэн и лъэныкъуэкIэ» Къэбэрдей-Балъкъэр Республи-
кэм и Законыр къэщтэн.

2. Мы Законыр Къэбэрдей-Балъкъэр Республикэм и Iэтащхьэм хуегъэхьын, Iэ три-
дзэн икIи хэIущIыIу ищIын папщIэ.

3. Мы Унафэм къару егъуэт ар къыщащта махуэм щегъэжьауэ.
   Къэбэрдей-Балъкъэр Республикэм и
   Парламентым и УнафэщI    ЕГОРОВЭ Татьянэ
Налшык къалэ
2025 гъэм дыгъэгъазэм и 23-м
№231-П-П

Къэбэрдей-Балъкъэр Республикэм и Iэтащхьэм и деж къэрал къулыкъум-
рэ унафэщI IэнатIэхэр зезыхьэфынухэр къыхэхынымрэ я IуэхухэмкIэ щыIэ 
комиссэм хэтхэм, Къэбэрдей-Балъкъэр Республикэм и Iэтащхьэм 2015 гъэм 
щэкIуэгъуэм и 30-м къыдигъэкIа Указ №177-УГ-мкIэ къащтам, зэхъуэкIыны-

гъэр хэлъхьэным и IуэхукIэ
Къэбэрдей-Балъкъэр Республикэм и Iэтащхьэм и

УКАЗ
1. Къэбэрдей-Балъкъэр Республикэм и Iэтащхьэм и деж къэрал къулыкъумрэ 

унафэщI IэнатIэхэр зезыхьэфынухэр къыхэхынымрэ я IуэхухэмкIэ щыIэ комиссэм, 
«Къэбэрдей-Балъкъэр Республикэм и Iэтащхьэм и деж къэрал къулыкъумрэ унафэщI 
IэнатIэхэр зезыхьэфынухэр къыхэхынымрэ я IуэхухэмкIэ щыIэ комиссэм хагъэхьэ-
нухэм я IуэхукIэ» Къэбэрдей-Балъкъэр Республикэм и Iэтащхьэм 2015 гъэм щэкIуэ-
гъуэм и 30-м къыдигъэкIа Указ №177-УГ-мкIэ къащтам, зэхъуэкIыныгъэ хэлъхьэн, Тю-
беев А.А. и къулыкъум зэреджэр мыпхуэдэу къэхьауэ: «Къэбэрдей-Балъкъэр Рес-
публикэм и Iэтащхьэм и Администрацэм коррупцэм пэщIэтыным ехьэлIа IуэхухэмкIэ 
и управленэм и унафэщIыр».

2. Мы Указым къару егъуэт абы Iэ щыщIэздза махуэм щегъэжьауэ.

     Къэбэрдей-Балъкъэр Республикэм
     и Iэтащхьэ                           КIУЭКIУЭ Казбек
Налшык къалэ,
2026 гъэм мазаем и 6-м
№11-УГ

А УНЭТIЫНЫГЪЭХЭМ зи 
гъащIэр тезыухуа цIыху Iущ-
хэм фIыщIэ, щытхъу псалъэ 
гуапэхэр хужаIащ а пщы-
хьэщхьэм. Махуэшхуэ кон-
цертыр къызэIуихащ еджа-
пIэ нэхъыщхьэм щIэныгъэ 
лэжьыгъэмкIэ и проректор 
Бер Джульеттэ. Абы ири-
гушхуэу къыхигъэщащ уни-
верситетым и щIэныгъэлI-

Къэралым и щIыналъэ 64-м, Къэбэрдей-Балъкъэрри 
яхэту, я лIыкIуэхэр щыIащ Смоленск щекIуэкIа «Урысейм 
и лъэпкъхэм я зэкъуэтыныгъэ» зэхуэс иным. Ди респуб-
ликэм абы щигъэлъэгъуащ хьэщIэ къегъэблэгъэным, 
гъэ хьэщIэным теухуауэ щащIэхэр. КъБР-м къыбгъэ-
дэкIыу Смоленск щыIар Кавказ Ищхъэрэ федеральнэ 
щIыналъэм хьэщIагъэм епха IэнатIэмкIэ и лъэпкъпсо со-
юзым и полномочнэ лIыкIуэ, «Валькирия» турист компа-
нием и генеральнэ унафэщI Наумовэ Аннэщ. 

ЗЭХУЭСЫМ хэтащ блогерхэр, туроператорхэр, «Урысейр 
Iэмалхэм я къэралщ» программэм щыщ «ТопБЛОГ» прези-
дент платформэм щытекIуахэр. Дэтхэнэми и лъэпкъ фащэр 
щыгъыу гуп зэрыгъэхъури, «Громовая Смоленская крепост-
ная стена» чэщанэм и лъабжьэм щIэту, Смоленск областым 
щыщ Исаковский Михаил итха «Катюша» уэрэдыр зэды-
жаIащ. Ар и дамыгъэт къэралым исхэм я зэкъуэтыныгъэ 
быдэм, зэрылъытэм, ныбжьэгъугъэм. 

Наумовэ Аннэ илъэс тIощIым щIигъуауэ хэтщ хьэщIэ къе-
гъэблэгъэным, абыхэм зегъэплъыхьыным ехьэлIа Iуэхум. 
2001 гъэ лъандэрэ ди хэгъэгум и турист проектхэр гъэ-
зэщIэным жыджэру иужь итщ, КъБР-м и экскурсоводхэм я 
аттестат комиссэм хэтщ, Iуащхьэмахуэ зыгъэпсэхупIэм и 
зыужьыныгъэм йолэжь. 

Ар зэхуэсым кърихьэлIахэм ядэгуэшащ республикэм тури-
змэм зыщегъэужьыным теухуауэ щащIэхэмкIэ. «Нобэ 
Къэбэрдей-Балъкъэрыр иджырей зыгъэпсэхупIэхэм я лъа-
хэу жыпIэ хъунущ икIи къэралым бгы туризмэм нэхъыфIу зы-
щиужь щIыналъэу къэбгъэлъагъуэмэ, ущыуэнукъым. Уры-
сейм, Европэм я нэхъ бгы лъагэ дыдэм илъэс къэс турист нэ-
хъыбэ къокIуэ, абы хуэфащэ дыдэу зэрехьэ «Урысейм и бгы 
курорт нэхъыфI» цIэ лъапIэр. Дэ ди дежщ зыплъыхьакIуэхэр 
кIапсэ гъуэгукIэ метр 3847-м нэс щыдэкIуеифыр. Къэбэр-
дей-Балъкъэрыр зэрыцIэрыIуэр и къуршхэм, и спорт ехъу-
лIэныгъэхэм я закъуэкъым. АтIэ щIэныгъэ къэхутэныгъэхэм 
я купсэщ. Ди деж километритIым щIигъу и кууагъыу що-
лажьэ зихуэдэ щымыIэ Бахъсэн нейтрин щIыщIагъ обсерва-
торэр. А зыращ Урысейм апхуэдэу итыр. 

Узыншагъэ, щэнхабзэ я лъэныкъуэкIэ жыпIэмэ, щIына-
лъэр хущхъуэкIэ цIэрыIуэщ – минералкIэ бей псынэхэр къы-
щыщIож, бальнеологие курорхэмкIэ къулейщ, мыIэрысей 
жыг хадэхэр и куэдщ. Республикэм и ныпым Iуащхьэмахуэ и 
гъусэу тещIыхьа мыIэрысэр абы и дамыгъэщ. Республикэм и 
цIэр къызытекI лъэпкъитIым нэмыщI, Къэбэрдей-Балъ-
къэрым иджыри лъэпкъ 25-рэ исщ. Ахэр зэмыщхьми, щэн-
хабзэ лъапIэныгъэхэм цIыхубэм ират мыхьэнэм зэпэгъу-
нэгъу, уеблэмэ, зэкъуэш ящI», – жиIащ Аннэ. 

Зэхыхьэм зэпеуэ зэмылIэужьыгъуэхэри хэтащ. Викторинэ 
Iыхьэм дэтхэнэми езыр къыщалъхуа, къыздикIа щIыпIэм и 
щхьэхуэныгъэхэр щыжиIэжащ, Урысейм и цIыхухэми и хэку 
цIыкIур яригъэцIыхуащ. Абы нэхъ жыджэру хэта хьэщIэхэм 
саугъэтхэр иратащ. «ХьэщIагъэм и лIыкIуэхэр» зыхэта зэ-
хуэсыр Урысейм и лъэпкъхэм я зэкъуэтыныгъэм и илъэсым 
зэ рырагъэкIуэкIам къыбжеIэ ар къэралым и хъугъуэфIыгъуэ 
нэхъыщхьэу зэрыщытыр. Абы зэпищIащ щIыналъэ 
зэхуэмыдэхэм я IэщIагъэлIхэр, зэдэлэжьэныгъэм теухуа зэ-
гурыIуэныгъэхэри щызэдащIащ. 

Зэхуэсыр къызэрагъэпэщащ «Мастерская гостеприим-
ства» АНО-м, УФ-м ЩэнхабзэмкIэ и министерствэм, «Уры-
сейр Iэмалхэм я къэралщ» президент платформэм,  Смо-
ленск областым и Правительствэмрэ Туризмэм зе-
гъэужьынымкIэ центрымрэ. 

ДАРИЙ Дахэнур.

Зэуэ зэрагъэпэщыж 
«Къэбэрдей-Балъкъэр республикэм егъэ-

джэныгъэ IэнатIэм зыщегъэужьын» къэ рал 
программэм хыхьэ «Унагъуэр дэIыгъын» щIы-
налъэ пэхуэщIэм ипкъ иткIэ Налшык къалэм 
и курыт еджапIэхэм ящыщ зыбжанэ къы-
зыхуэтыншэу мы гъэм зэрагъэпэщыжынущ. 

Абы хиубыдэнущ къалащхьэм дэт школхэу 
№№5-м, 6-м, 9-м, 27-м, 28-м, 31-м, гимназие 
№29-м, ЕгъэджэныгъэмкIэ центр №1-м, курыт 
еджапIэм пыщIа сабий сад №37-м я унэ хэр. 
Лэжьыгъэхэм хыхьэу абыхэм псоми инженер 
коммуникацэхэр: псы къабзэ, хуабэ, щIыIэ 
зэрыкIуэ, къагъэсэбэпар зэрыIуаш бжьа мий-
хэр, ток кIапсэхэр, нэгъуэщIхэри щы  зэра хъуэ-
кIынущ, унащхьэхэмрэ IуплъапIэхэмрэ зыхуей 
хуагъэзэнущ, пэшхэр къращIыкIынущ. 

Дызэрыт илъэсым къриубыдэу лэжьыгъэхэр 
зэфIагъэкIын мурад щыIэщ, ауэ ахэр екIуэкIы-
хукIэ, еджэныгъэм зэран хуэмыхъун щхьэкIэ, 
еджакIуэ цIыкIухэр япэгъунэгъу школхэм тра-
гуэшэнущ. 

Адэ-анэхэм худачых
Адэ-анэхэм я сабийхэр садхэм зэрыщаIы-

гъым папщIэ ята ахъшэм щыщ хуагъэкIуэж, 
хабзэм къызэригъэувым тету. Апхуэдэ дэIэ-
пыкъуныгъэ зыхуэфащэу къалъытэ сабий 

10573-м я адэ-анэхэм сом мелуан 75,9-рэ щы-
хуапшыныжащ 2025 гъэм Къэбэрдей-Балъ-
къэрым.

Зэрагъэуваращи, лэжьапIэ Iутыр псэун па-
пщIэ зы мазэм нэхъ мащIэ дыдэу зыхуеину 
ахъшэу щIыналъэм щагъэувам нэхърэ нэхъыбэ 
къызыхэмыхъуэ унагъуэхэм худыщIагъу, са-
бийм трагъэкIуадэр апхуэдэ щIыкIэкIэ хуа-
гъэмэщIэн папщIэ. Абы и куэдагъыр зэ лъытар 
унагъуэхэм я сабийхэм я бжыгъэрщ. Псалъэм 
папщIэ, япэ быным щхьэкIэ адэ-анэм щIат 
пщIэм и процент 20-р худачых, ар ику иту къэ-
щтауэ, етIуанэм щхьэкIэ – процент 50-р. 

Фигу къэдгъэкIыжынщи, 2024 гъэм фокIа дэм 
и 1-м щегъэжьауэ унагъуэ быныфIэхэм, абыхэм 
я хэхъуэм емылъытауэ, сабий къэс садыпщIэу 
щIатам и уасэр проценти 100-кIэ хуапшыныж. 

Иджырей мардэм къитIасэу
«ГъащIэ купщIафIэ икIи жыджэр» лъэпкъ 

пэхуэщIэм ипкъ иткIэ Аруан щIыналъэм и 
Чернэ Речкэ къуажэм амбулаторэщIэ щаухуэ-
нущ мы гъэм. Лэжьыгъэхэр ирагъэжьэнущ 
гъатхэм и пэщIэдзэм.

Иджыпсту къуажэм дэт амбулаторэжьыр 
щыIэ мардэхэм къитIасэркъым, уеблэмэ 
 цIы хухэм медицинэ Iуэхутхьэбзэхэр щыхуа щIэ а 
унэр бэджэнду къащтауэ аращ. 

Къуажэдэсхэр абы нэхъ тыншу кIуэфын па-
пщIэ, амбулаторэщIэр къуажэкум хуэзэу ща-
ухуэнущ, курыт еджапIэмрэ щIыпIэ админист-
рацэм и хэщIапIэмрэ япэгъунэгъуу. Ухуэныгъэм 
метр зэбгъузэнатIэу 350-рэ ирагъэу быдынущ. 
Медицинэ и лъэныкъуэкIэ ар зэ пэщу щытынущ: 
оборудованэщIэхэр, техни кэщIэхэр щIагъэувэ-
нущ, дохутырхэми пэш щхьэхэхуэхэр яIэнущ 
икIи Iуэхутхьэбзэ зэхуэ мыдэхэр цIыху 2370-м 
щыхуащIэнущ, сабий 800-р яхэту.

Къалэдэсхэм я стадион
«ГъащIэм хуэщIа инфраструктурэ» лъэпкъ 

пэхуэщIэм хыхьэ «Къалэдэсхэм я псэукIэр 
егъэфIэкIуэн» къэрал пэхуэщIэм ипкъ иткIэ 
Шэджэм къалэм и стадионыр мы гъэм 
зэIузэпэщ ящIынущ.

ЩIыналъэхэм цIыхухэр куэду щызэхуэс я 
щIыпIэхэр зыхуей хуэгъэзэным хуэгъэпсауэ нэ-
гъабэ ирагъэкIуэкIа урысейпсо интернет IэIэтым 
къалэдэсхэм ар япэ игъэщыпхъэхэм ящыщу 
къа гъэлъэгъуат.

Стадионыр зыхуэзэр Лениным и цIэр зезыхьэ 
уэрамым ипщэкIэщ икIи лэжьыгъэхэм хиубыдэу 
топджэгу губгъуэ щаухуэнущ, тIысыпIэхэр иIэу, 
къэухьхэмкIэ кърагъэбыдэкIыжынущ, иджырей 
узэдыгъэхэмкIэ къыщызэщIагъэнэхунущ, нэ-
гъуэщI зыхуейхэри зэфIагъэкIынущ.

ЩЭУЕЙ Болэ.

ГъащIэм
къыкIэрагъэхуркъым

ПIалъэ кIыхькIэ сымаджэщым 
щIэлъ сабийхэр егъэджэным хуэу-
нэтIа, «Учим Знать Историю» тхыдэ-
узэ щIыныгъэ проектым и лъэхъэ-
нэщIэр Урысейм щрагъэжьащ.

Абы и къызэгъэпэщакIуэхэм къызэры-
хагъэщымкIэ, госпиталь, музей педаго-
гикэм и хабзэхэр и лъабжьэу, «сабийхэр 
- сабийхэм» жыпхъэм тету егъэджэны-
гъэр къызэрагъэпэщ. Сымаджэщхэм 
щIэлъ сабийхэм папщIэ «экскурсиехэр» 
къызэрагъэпэщ, еджапIэхэм я музейхэм 
щIэлъ тхыгъэхэмрэ хьэпшыпхэмрэ къа-
гъэсэбэпурэ. Мы зэманым а Iуэхум 

Хэку зауэшхуэм и ветеран 
Ламырдон Хьэсэнбий Дзы-
дзу и къуэр иджыри еджа-
кIуэт, 1942 гъэм и бжьыхьэм 
Хэку зауэшхуэр Къэбэрдей-
Балъкъэр щIыналъэм гъу-
нэгъу дыдэ къыщыхуэ-
хъуам. Илъэс пщыкIух зи 
ныбжь щIалэ цIыкIур адрей 
и ныбжьэгъухэм я гъусэу, 37-
нэ дзэм и 317-нэ фочауэ гу-
пым гъусэ хуащIат.

КУРП лъагапIэхэм папщIэ 
зэхэуэхэм щыщIадзэм, щIа-
лэгъуалэри я псэ емыблэжу, 
Дзэ Плъыжьым дэIэпыкъуу 
 хуежьащ: фочышэмрэ топы-
шэмрэ ящхьэщылъэтыкIми, 
Белоглинкэ жылэм къикIыурэ 
абыхэм Iэщэ-фащэхэр ди за-
уэлIхэм хуашэрт. Арыкъ шытх-
хэмкIэ екIуэкIыурэ жэщ за-
щIэкIэ я гъуэгуанэр зэпачырт. 
Махуищэм щIигъукIэ Дзэ 
Плъы жьым хэтхэм яхъумат 

Жыгхэр
ириупщIыкIырт 

Урысей ФСБ-м и управленэу 
 КъБР-м щыIэмрэ, КъБР-м щыIэ 
 МВД-м я лэжьакIуэхэмрэ къызэпа-
удащ илъэс 38-рэ зи ныбжь нал-
шыкдэс Атмурзаев А. А. илэжь хаб-
зэншагъэр. 

ЗЭРАУБЗЫХУАМКIЭ, абы хуит зыщI 
тхылъхэр имыIэу, «Iуащхьэмахуэ 
лъа пэ» лъэпкъ паркым жыгхэр щри-
упщIыкIащ. 

Iуащхьэмахуэ район судым и унафэ 
къару зыгъуэтам ипкъ иткIэ, Атмур-
заев А.А. къуаншэу къалъытащ УФ-м 
и УК-м и 260-нэ статьям и 3-нэ Iыхьэм 
къыщыхьа щIэпхъаджагъэм хуэдэ 
илэжьауэ. Абы ямыгъэтIысу илъэси 3 
тралъхьащи, зыщIэгупсысыжыну зэ-
ман иIэщ. 

ФадэхэкI нэпцIхэр 
ягъэхьэзырырт

Хабзэхъумэхэм апхуэдэу къыщIа-
гъэщащ республикэм щыпсэухэу 
 Хъущт Э.Х., Муратхэ Т.Р., И.Р. сымэ 
ялэжь хабзэншагъэр. Ахэр пыщIащ 
фадэхэкI нэпцIхэр гъэхьэзырыным 
икIи игъэкIыным. 

ДЗЭЛЫКЪУЭ районым Iуэхухэр 
щрагъэкIуэкIыу къагъуэтащ фадэ 
нэпцIхэр щагъэхьэзыр цех. Къытра-
хащ спиртхэкI зэрыт птулъкIэ мини 
7,8-м щIигъу, акциз федеральнэ 
маркэхэр темыгъэпщIауэ. 

Дзэлыкъуэ район судым и унафэ 
къару зымыгъуэтам ипкъ иткIэ, суд 
зытращIыхьахэр къуаншэу къалъы-
тащ УФ-м и УК-м и 171.1 статьям и 
6-нэ Iыхьэм и «а», «б» пунктхэм, 171.3 
статьям и 2-нэ Iыхьэм и «б» пунктым 
къыщыхьа щIэпхъаджагъэхэмкIэ. 
Хъущт Э.Х. илъэси 4-рэ мази 4-кIэ 
ягъэтIысащи, къызэрыгуэкI колони-
ем щигъэкIуэнущ; Мурат Т.Р.-рэ Му-
рат И.Р.-рэ ямыгъэтIысу илъэси 2-рэ 
мази 6-рэ тралъхьащ. 

Урысей Федерацэм ЮстицэмкIэ и министерствэм и управленэу
Къэбэрдей-Балъкъэр Республикэм щыIэм езыхэм ехьэлIа унэтIыныгъэ 

нэхъыщхьэхэмкIэ 2025 гъэм зэфIагъэкIа лэжьыгъэм теухуауэ
игъэхьэзыра докладым и IуэхукIэ

 Къэбэрдей-Балъкъэр Республикэм и
Парламентым и Унафэ

Урысей Федерацэм ЮстицэмкIэ и министерствэм и управленэу Къэбэрдей-Балъ-
къэр Республикэм щыIэм езыхэм ехьэлIа унэтIыныгъэ нэхъыщхьэхэмкIэ 2025 гъэм 
зэфIагъэкIа лэжьыгъэм теухуауэ Урысей Федерацэм ЮстицэмкIэ и министерствэм и 
Управленэу Къэбэрдей-Балъкъэр Республикэм щыIэм и унафэщI Кужонов Ж. А. 
гъэхьэзыра докладым хэплъауэ, Къэбэрдей-Балъкъэр Республикэм и Парламентым 
унафэ ещI:

Урысей Федерацэм ЮстицэмкIэ и министерствэм и Управленэу Къэбэрдей-Балъ-
къэр Республикэм щыIэм езыхэм ехьэлIа унэтIыныгъэ нэхъыщхьэхэмкIэ 2025 гъэм 
зэфIагъэкIа лэжьыгъэм теухуауэ игъэхьэзыра докладыр къэлъытэн.

   Къэбэрдей-Балъкъэр Республикэм и
   Парламентым и УнафэщI    ЕГОРОВЭ Татьянэ
Налшык къалэ 
2026 гъэм щIышылэм и 29-м
№263-П-П

Хъубий Iэминэ Марат и пхъур Налшык суд районым и суд участкэ №1-м и 
зэзыгъэкIуж хеящIэм и къулыкъум гъэувыным теухуауэ

 Къэбэрдей-Балъкъэр Республикэм и
Парламентым и Унафэ

 
«Урысей Федерацэм щыIэ зэзыгъэкIуж хеящIэхэм я IуэхукIэ» Федеральнэ закон 

№188- ФЗ-уэ 1998 гъэм дыгъэгъазэм и 17-м къыдэкIам и 6-нэ, 7-нэ статьяхэм, Къэбэр-
дей-Балъкъэр Республикэм и Конституцэм и 100 статьям и 1-нэ Iыхьэм и «х» пунктым 
япкъ иткIэ Къэбэрдей-Балъкъэр Республикэм и Парламентым унафэ ещI:

1. Хъубий Iэминэ Марат и пхъур Налшык суд районым и суд участкэ №1-м и зэзы-
гъэкIуж хеящIэм и къулыкъум илъэсищ пIалъэкIэ гъэувын.

2. Мы Унафэм къару егъуэт ар къыщащта махуэм щегъэжьауэ.
   Къэбэрдей-Балъкъэр Республикэм и
   Парламентым и УнафэщI    ЕГОРОВЭ Татьянэ

Налшык къалэ
2026 гъэм щIышылэм и 29-м
№255-П-П

Курп лъагапIэ цIэрыIуэр.
«Гуп дыщызэщIагъэуIуэм, 

щIалэ цIыкIухэм нэмыщI, 
иджы ри лIыжьитI ди гъусащ. 
580 фочауэ полкыр Белоглин-
кэ и Iэгъуэблагъэм щыIэт, шэ-
тырхэм щIэст. Махуэм шыгу 
зэщIэщIахэм яхуэтшэнур 
итлъ хьэрти, жэщым дежьэрт. 
Курп лъагапIэхэм щекIуэкIа 
зауэм нэхъ лъыгъажэ Кавказ 
псом щымыIауэ къалъытэ. 
Аб деж бийр къыщызэтрагъэу-
выIащ: зауэ хьэлъэм къару-
уншэ ар ищIат, икIэм-икIэжым 
гужьеяуэ щIэпхъуэжат», - игу 
къигъэкIыжырт нэхъыжьым. 

Ди жагъуэ зэрыхъунщи, 
Хьэсэнбий нэгъабэ дунейм 
ехыжащ. Псэужамэ, и цIыху 
гъуэзэджэр мы гъэм и ма-
заем илъэси 100 ирикъунут. 

1926 гъэм Тэрч районым 
хыхьэ Арыкъ къуажэм къы-
щалъ хуа Хьэсэнбий зэдэлъху-
зэшыпхъуу 10 хъурт, ар езыр 

нэхъыщIэ дыдэт. ЩIалэ нэ-
хъыжь хэр 115-нэ шуу гупым 
хэту зэуащ, и зы къуэш Фран-
джым нэсат.

Дэтхэнэ ветеранми и гъа-
щIэмрэ къекIуэкIыкIамрэ ди 
къэралым и тхыдэм къыгуэ-
хыпIэ имыIэу епхащ, щIэб-
лэхэр зэпызыщIэщ, ТекIуэны-
гъэшхуэр къызэрытхьам и уа-
сэр тщызымыгъэгъупщэщ. 
Абы хэм я гъуэгуанэр хахуа-
гъэмрэ Хэку лъагъуныгъэмрэ 
я щапхъэщ. 

Хэку зауэшхуэм и ужькIэ, 
Ламырдоным и къуажэгъухэм 
я гъусэу унэ, школ зэхэкъута-
хэр зэфIэгъэувэжыным, мэкъу-
мэш IэнатIэмрэ про мыш лен-
ностымрэ къэIэтыжыным и 
гуащIэ хилъхьащ.

1956 гъэм абы Парт еджапIэ 
нэхъыщхьэр къиухат, итIанэ 
Тэрч районым и «Родина» кол-
хозым парткому щылэжьащ. 
Тэрч общепитым, Арыкъ чыр-
быш заводым я унафэщIу щ ы-
тащ, налмэс Iэмэпсымэхэр 
къы щыщIагъэкI заводым Iу-
тащ, 1972 гъэм аргуэру «Хэку» 
колхозым бригадир-учётчи-
кыу игъэзэжри, пенсэм кIуэху 
абы щылэжьащ. 

Зауэ нэужь зэманым Хьэ-
сэнбий щIалэгъуалэм лэжьы-
гъэшхуэ ядригъэкIуэкIащ, 
ахэр хэкупсэу къэгъэхъуныр и 
плъапIэу. 

Хэку зауэшхуэр илъэс 80 
щрикъу махуэшхуэм Ламыр-
дон Хьэсэнбий «Арыкъ къуа-
жэм щIыхь зиIэ и цIыху» цIэ 
лъапIэр къыфIащат. Шэч 
хэмылъу, гуапэ щыхъуат абы и 
къуа жэгъухэм къыхуащIа 
пщIэр. 

Нэхъыжьым и къулеигъэ нэ-
хъыщхьэр зыхилъагъуэр и 
уна гъуэшхуэрт. И щхьэгъу-
сэм рэ абырэ бынитху зэда-
пIащ, къуэрылъху-пхъурылъ-
хуу 17-рэ абыхэм еижу 21-рэ 
илъагъуну и насып къихьащ. 

БАГЪЭТЫР Луизэ. 

къызэщIеубыдэ Урысейм и щIыналъэ 
зэхуэмыдэхэм щыIэ госпиталь еджапIэу 
72-рэ.

Проектым и унафэщI Шариков Сергей 
къелъытэ апхуэдэ жэрдэмыр пIалъэ 
кIыхькIэ сымаджэщым щIэлъ сабийхэр 
гъащIэм щекIуэкIым щыгъуэзэнымкIэ, 
апхуэдэуи щытыкIэ хьэлъэ къыщихутэм 
деж дэIэпыкъуныгъэ зэрагъуэтынур 
зыхегъэщIэнымкIэ Iэмал хъарзынэу.

«Учим Знать Историю» проектыр тхыдэ 
фэеплъым теухуа Iуэху къудейкъым, - 
жиIащ абы. - Дэ догугъэ Хэку зауэшхуэм 
хэтахэм, дзэ Iуэху хэхам щыIэхэм я лIы-
хъужьыгъэр сабийхэр зыпэщIэт узыфэм 
пэлъэщынымкIэ, щытыкIэ гугъум къи-
кIынымкIэ щапхъэ яхуэхъуну». 

 
Проценти 7,6-кIэ

Урысейм и Социальнэ фондым 
къызэритымкIэ, мылажьэ пенсионер-

хэм ику иту къахь пенсэр 2025 гъэм и 
дыгъэгъазэ мазэм сом мин 24-м нэблэ-
гъащ. Илъэсым къриубыдэу сом мини 
2,3-кIэ хэхъуащ. 2024 гъэм и апхуэдэ 
лъэхъэнэм ар сом мин 21,7-рэ хъууэ 
щытауэ аращ.

ЛэжьапIэ IэнатIэ Iумытхэм ику иту пен-
сэ нэхъыбэ дыдэ къыщахьыр Федераль-
нэ щIыналъэ нэхъыщхьэрщ - 2025 гъэм 
абыхэм къаIэрыхьащ сом мин 24,2-рэ, 
2024 гъэм - 21,9-рэ.

2026 гъэм щIышылэм и 1-м щегъэжьа-
уэ мылажьэ пенсионерхэми IэнатIэ Iут-
хэми я страховой пенсэм проценти 7,6-
кIэ хэхъуащ.

 
Мазаем и 18, 

бэрэжьей

Урысей Федерацэм и Транспорт по-
лицэм и махуэщ 

УФ-м IэщэкIэ ЗэщIэузэда и Къарухэм 
дзэхэр зыхуей хьэпшыпхэмрэ ерыс-

къыпхъэхэмкIэ къызэзыгъэпэщ и Iэ-
натIэм и махуэщ 

1924 гъэм Налшык Лениным и цIэр 
зезыхьэ еджапIэ къалэ цIыкIу къы-
щызэIуахащ.  

1943 гъэм Адыгэ Республикэр нэмыцэ-
фашист зэрыпхъуакIуэхэм къыIэщIа-
гъэкIыжащ.  

1928 гъэм къалъхуащ КъШР-м мэкъу-
м эш хозяйствэмкIэ щIыхь зиIэ и лэ-
жьакIуэ Арэшыкъуэ Къанщауэ. 

1935 гъэм къалъхуащ тхакIуэ, КъБР-м 
щэнхабзэмкIэ щIыхь зиIэ и лэжьакIуэ 
Къуэдзокъуэ Хьэсэн. 

1939 гъэм къалъхуащ критик, литера-
турэдж, УФ-мрэ Адыгеймрэ щIэны-
гъэхэмкIэ щIыхь зиIэ я лэжьакIуэ, 
 ЩIДАА-м и академик ШащIэ Къазбэч. 

хэм республикэм и мыза-
къуэу, щIыналъэ псом и эко-
номикэмрэ мэкъумэш 
хо зяйствэмрэ нэхъри зе-
гъэу жьыным хуащIа хэлъ-
хьэныгъэ мылъытэр. Берыр 
къытеувыIащ мэкъумэш 
еджапIэ нэхъыщхьэм щра-
гъэкIуэкI къэхутэныгъэхэр 
академическэ лэжьыгъэ 
 къудейуэ зэрыщымытыр, ар 

ди щIыпIэм и мызакъуэу, 
Кавказ Ищхъэрэ федераль-
нэ щIыналъэм и зыужьыны-
гъэм къару лъэщ зэрыхуэ-
хъур.

КъБКъМУ-м и ехъулIэны-
гъэхэм, проректорым зэры-
жиIэмкIэ, хэгъэгум и ерыс-
къы шынагъуэншагъэр къы-
зэрагъэпэщ къудейкъым, 
атIэ лэжьапIэ IэнатIэщIэхэри 
къытхузэIуах, экономикэм 
зрагъэужь, цIыхухэм я псэу-
кIэр егъэфIэкIуэным сэбэп 
хуохъу. Гулъытэ хэха хуа-
щIащ зи еплъыкIэщIэхэр 
уты ку къизыхьэ щIэныгъэлI, 
аспирант ныбжьыщIэхэм я 
зэфIэкIми. Проректорым 
шэч къызэрытримыхьэр жи-

Iащ куэд щIауэ IэнатIэм пэ-
рыт щIэныгъэлIхэр а Iуэ хум 
пэрыхьагъащIэ студентхэм 
лэжьыгъэм и пIалъэмкIэ 
ядэ гуашэмэ, университе-
тым щIэныгъэр адэкIи зэры-
щефIэкIуэнур, уеблэмэ рес-
публикэм и агропромышлен-
нэ IэнатIэм зэхъуэкIы ны-
гъэфI хэр игъуэтынымкIэ 
сэ бэп зэрыхъунур. 

ЗэIущIэм кърихьэлIахэм 
псалъэ гуапэкIэ зыхуагъэ-
защ КъБР-м щIалэгъуалэм 
я IуэхухэмкIэ и министр Лу 
Азэмэт, мэкъумэш IэнатIэм-
кIэ и министрым и къуэдзэ 
Чеченов Ислъам, егъэджэ-
ныгъэмрэ щIэныгъэмкIэ и 
министрым и къуэдзэ Мока-

ев Ашэмэз, университетым 
и бизнес-лэжьэгъу, «Шэ-
джэм-Агро» ООО-м и гене-
ральнэ унафэщI БжэныкIэ 
Аслъэн. 

Пшыхьым щIыхь тхылъ-
хэмкIэ щагъэпэжащ еджа-
пIэ нэхъыщхьэм и щIэныгъэ 
гъащIэм жыджэру хэт, 
иджы ри школакIуэ ныбжьы-
щIэу 22-рэ, студентрэ аспи-
ранту 40-м щIигъу, профес-
сор-егъэджакIуэ гупым 
ящыщу цIыху 20. 

ГуфIэгъуэ зэхыхьэм къри-
хьэлIат школакIуэхэри, абы-
хэм я адэ-анэхэри. Абыхэм я 
дежкIэ щхьэпэт мы зэ-
хыхьэр, дяпэкIэ къыхахыну 
IэщIагъэм, еджапIэм три-
гъэгушхуэрт. 

Апхуэдэ Iуэхугъуэхэм мы-
хьэ нэшхуэ яIэщ щIалэ-
гъуалэр щIэныгъэм ешэлIэ-
нымкIэ, щIэныгъэлIхэмрэ 
къэхутакIуэхэмрэ щIэблэщIэ 
къащIэхъуэнымкIэ.

Псалъэ гуапэхэмрэ цIыху 
арэзыхэмрэ щыкуэд зэIу-
щIэр нэхъри яIэтырт къэфа-
кIуэхэмрэ уэрэ джыIакIуэ-
хэмрэ. Щэнхабзэ програм-
мэм хэтащ КъБКъМУ-м и 
«Насып» цIыхубэ ансам-
блыр, «Импульс» къэфакIуэ 
гупыр, Джамалдинов Нур-
лан, Теунэ Жэмал, Мэзыхьэ 
Анастасие сымэ. Шэрыб 
 Рустам езым итха усэу 
къызэджахэр теухуат иджы-
рей студентым и шы-
фэлIыфэм.

ШЭРIУЖЬ Даянэ. 

Дунейм и щытыкIэнур 
«pogoda.yandex.ru» сайтым зэритымкIэ, 
республикэм уфауэ щыщытынущ. Хуа-
бэр махуэм градуси 8 - 10, жэщым граду-
си 3 - 4 щыхъунущ. ЩIым и малъхъэдис 
щытыкIэм балли 3-кIэ зихъуэжынущ.

Дыгъуасэ
Къэбэрдей-Балъкъэрым къыщалъ хуащ 
сабий 25-рэ. Абыхэм ящыщу 13-р хъы-
джэбз цIыкIущ, 12-р щIалэщ. Ма заем 
зэрыщIидзэрэ щIыналъэм дунейм 
къыщытехьащ сабий 418-рэ, илъэсым и 
пэщIэдзэм щегъэжьауэ 1213-рэ.

КIуэкIуэ Валерэ и цIэр зезыхьэ Къэбэрдей-Балъкъэр 
къэрал мэкъумэш уни верситетым Урысей щIэныгъэм и 
махуэм теухуауэ щекIуэкIа зэIущIэхэр щызэхуащIыжащ 
икIи абы ипкъ иткIэ гуфIэгъуэ зэхыхьэшхуэ щызэха-
шащ. Псом нэхърэ нэхъыщхьэу университетым и уна-
фэщIхэм пщIэшхуэ хуащIащ щIэныгъэмрэ егъэджэны-
гъэмрэ зегъэужьыным зи къэхутэныгъэхэмкIэ хэлъ-
хьэныгъэ ин хуэзыщIа щIэныгъэлI пажэхэм.

КъБР-ми КъШР-ми я цIыхубэ артист, 
уэрэджыIакIуэ, егъэджакIуэ Мэремы-
къуэ Хъусен и пхъурылъху, юридичес-
кэ щIэныгъэхэмкIэ кандидат, АМАН-м  
и егъэджэныгъэ программэхэм яз зы-
гъэзэщIахэм ящыщ, УФ-м и Феде-
ральнэ Зэхуэсым ФедерацэмкIэ и 
 Советым Къэбэрдей-Балъкъэр Респуб-
ликэм къыбгъэдэкIыу сенатору щыIэ 
 Къанокъуэ Арсен и дэIэпыкъуэгъуу 
лэжьа ГъукIэпщ Iэсхьэд и адэшхуэм и 
щIэинхэм я фонд къызэригъэпэщащ. 
Абы теухуауэ и мурадхэм ар иджыбла-
гъэ къытхутепсэлъыхьащ.

ЗЭДЭЛЪХУЗЭШЫПХЪУХЭР плIы 
 мэхъу: Iэсхьэд, Анатолэ, Денизэ, Дианэ. 
Анатолэ МГИМО-м дипломат IэщIагъэм 
щыхуоджэ. Гитарэ еуэкIэм езыр-езыру 
зыхуигъэсэжауэ и адэшхуэ Хъусен игъэ-
защIэу щыта уэрэдхэр Iэзэу жеIэ. Ар 
Москва дэсыху анэдэлъхубзэм, лъэпкъ 
тхыдэм, цIыхубэ уэрэдхэм нэхъри да-
хьэхащ. Зы илъэс ныкъуэ дэкIмэ, 
 МГИМО-р къеухри, къигъэзэжу и адэш-
хуэм и IэщIагъэм пищэну и мурадщ. 
Куэдым жаIэ Анатолэ и макъыр уэрэд 
жыIэным теухуа чэнджэщ щхьэпэхэр 
 къезыту щыта Хъусен ейм ещхь зэры-
хъуар. Денизэ МГИМО-м журналист 
IэщIагъэм щыхуоджэ. Дианэ иджыри 
курыт еджапIэм щIэсщ. Дианэрэ Де-
низэрэ сурэт щIыным хуабжьу дахьэх 
икIи къохъулIэ.

Республикэ телевиденэм, радиом, га-
зетхэм, Мэремыкъуэ Хъусен теу хуауэ 
щыIэ нэтынхэмрэ тхыгъэхэмрэ Iэсхьэд 
зэхуихьэсыжащ. Псом хуэмыдэу щогу-
фIыкI радиом и фондым щахъумэ уэрэд-
хэм щыщ зыбжанэ зэрыригъэтхыжам. 
Иджыри зэпимыгъэууэ а лэжьыгъэм 
зэрыпищэм щыгъуазэ, Хъусен къэ зы-
цIыхуу щытахэм Iэсхьэд къалъы хъуэурэ 
кърат Мэремыкъуэм теухуауэ яIэ тхы-
гъэхэр, сурэтхэр. Абыхэм ящыщщ Къа-
нокъуэ Баширрэ Хъусенрэ я макъкIэ 
 ирагъэтхауэ щыта адыгэ псалъэжьи      
101-м я альбомыр. Архивым щыщу 

 къатыж теленэтынхэм, Интернет напэ-
кIуэцI хэм и адэшхуэм теухуахэм зэры-
мыщIэкIэ зыщрихьэлIахэр зэхуихьэсы-
жащ. Ахэр нэхъыбэу къыщигъуэтыжащ 
ХьэIупэ ДжэбрэIил, ХьэIупэ Заур, Еуаз 
Зубер, Къэзанш Людмилэ, Теувэжыкъуэ 
Марьянэ, Думэн Мурадин сымэ я деж. И 
адэшхуэм и щIэинхэр зэхуэхьэсыжыным 
къыдэкIуэу, Iэсхьэд и мурадщ абы и гъа-
щIэмрэ  гуащIэмрэ теухуа тхылъ къы-
дигъэкIы ну, фильм трихыну, Налшык 
 къалэм и уэ рамхэм ящыщ зым Мэре-
мыкъуэ Хъусен и цIэр фIригъэщыну. А 
хъуэпсапIэхэр къехъулIэну ди гуапэщ.

- Лъэпкъым и щэнхабзэр, и бзэр ихъу-
мэжыныр езы лъэпкъырщ зи IэмыщIэ 
илъыр. ЩIэблэм ди къалэнщ нэхъыжь-
хэм къытхуагъэнахэр зетхьэну. Абы и 
лъэныкъуэкIэ иджырей Iэмэпсымэхэр 
щхьэпэщ, къэухь IэрыщIри хыхьэу. Псом 
хуэмыдэу а Iэмалхэм щIэблэр дегъэ-
хьэхын хуейщ, - жеIэ Iэсхьэд. - Зэма ным 
зедгъэкIуну, ди анэдэлъхубзэр тхъу мэн 
папщIэ нобэ щIэупщIэ зиIэ Iэмэ псымэ -
хэр къэдгъэсэбэпыну гъащIэм къыт хуе-
гъэув. Фильмхэр, художественнэ тхы-
гъэхэр зэдзэкIынымкIи ахэр щхьэ пэщ. 
Къапщтэмэ, иджы дыдэ згъэщIэ гъуащ 
адыгэбзэкIэ тхыгъэр Яндек сымкIэ 
зэрызэздзэкIыфар. Си жып те лефоным 
адыгэбзэ хьэрфхэр зэрыхэт ри фIыщ. 
Къэрал дэIэпыкъуныгъэ щыIэмэ, дауи, 
фIыщ, ауэ псом япэ ди къарум ды-
щыгугъыжын хуейщ. ЗэрытщIэщи, псо-
ри къыщежьэр унагъуэрщ. Зи унагъуэр, 
щIыналъэр, къэралыр зыгъэкIуатэ цIыху-
хэр нэхъыбэ дыхъуну си гуапэщ. 

Москва дэсу Iэсхьэд адыгэбзэ зэрыз-
ригъэщIари гъэщIэгъуэнщ. Зэгуэрым, ар 
иджыри курыт еджапIэм и 7-нэ классым 
щIэсу, Хъусен и махуэр щагъэлъапIэм 
адэшхуэм ехъуэхъуну псалъэ къыщра-
тым, адыгэбзэкIэ зэрыхужымыIам 
 пап щIэ игъэукIытат хьэщIэхэм ящыщ 
зым. Абы щыгъуэ Iэсхьэд мурад быдэ 
ищIат и анэдэлъхубзэр зригъэщIэну, икIи 
къыкIэ лъыкIуэ гъэм и адэшхуэм и ма-
хуэр щагъэлъапIэм хъуэхъу дахэ адыгэ-

бзэкIэ яжриIэри игъэзэкIуэжащ. 
ЩIыналъэм исхэр зи макъамэ дахэ -

хэм къыдэушу, къыдэтэджу щыта Мэ-
ремыкъуэ Хъусен республикэм и щэнха-
бзэм, и тхыдэм щыщ Iыхьэ хъуащ. Ар -
тист цIэрыIуэм уэрэд 300-м щIигъу къы-
щIэнащи, и щIэблэм ахэр хуэсакъыу 
яхъумэ, цIыхубэр абыхэм зэрыщагъэ-
гъуэзэным хущIокъу. Куэдым фIыуэ 
 ялъэгъуа уэрэджыIакIуэм и щIэинхэм 
 ноби щIэупщIэ яIэщ, радиомрэ теле-
виденэмкIэ къат. Мэремыкъуэ Хъусен и 
цIэр зезыхьэ фондыр 2025 гъэм Iэсхьэд 
къызэригъэпэщащ. Абы и стипендиер 
иратынущ икIи дэIэпыкъунущ Щэнха-
бзэмрэ гъуазджэмкIэ колледжым зэ-
фIэкI щызиIэ и студентхэмрэ уэрэд жы-
Iэным хуэIэкIуэлъакIуэ щIалэгъуалэмрэ. 
Къапщтэмэ, Музыкэ училищэм Хъусен 
уэрэд жыIэным щыхуигъэсахэм ящыщщ 
къэралым цIэрыIуэ щыхъуа Къэзан Сэ-
тэней. 

Мэремыкъуэ Хъусен 2021 гъэм дунейм 
ехыжащ. Ар къызэралъхурэ илъэс 75-рэ 
щрикъум, 2023 гъэм мэлыжьыхьым и  
24-м, фэеплъ пшыхь гукъинэж Нал-   
шык къыщызэрагъэпэщащ, Мэремы-
къуэ Рез уан, Къаныкъуэ Заринэ, Гумэ 
Маринэ, Нэхущхэ Чэримрэ Тимуррэ, нэ-
гъуэщIхэри я дэIэпыкъуэгъуу. 

ТЕКIУЖЬ  Заретэ. 

«Продэкспо 2026» фIэщы-
гъэр зэрихьэу ерыскъы хэкI-
хэмкIэ 33-нэ дунейпсо гъэ-
лъэгъуэныгъэ Мэзкуу къа-
лэм и «Экспоцентр»-м ще-
кIуэкIащ мазаем и 9 - 12-хэм. 
Къэрал дэIэпыкъуныгъэр 
къа гъэсэбэпри, абы зэры-
хэтым пщIэ щIамыту, зэ хуэ-
сым щыIащ Къэбэрдей- 
Балъкъэрым и экспортер-
хэр. 

Къыхэдгъэщынщи, ерыс-
къыхэкIхэмкIэ къэралым 
щрагъэкIуэкI гъэлъэгъуэны-
гъэхэм ящыщу псом нэхърэ 
нэхъ ину УФ-м къыщалъытэ 
иджы екIуэкIа «Продэкспо»-р. 
ЖыпIэну урикъунщ, хамэ 
къэралу 34-м, УФ-м и щIына-
лъэхэм ящыщу 48-м я Iуэху-
щIапIэ зэхуэмыдэу 2000-м 
щIигъу абы зэрыхэтар мы 
гъэм. Ахуэдэуи, гъэлъэгъуэ-
ныгъэхэмкIэ илъэс къэс зэха-
гъэувэ хабзэ урысейпсо рей-
тингым япэ увыпIэр щиIыгъщ 
«Ерыскъы» категорием хы -
хьэ, «Гъэлъэгъуэныгъэр щра-
гъэкIуэкI щIыпIэм и ина -
гъыр», «IэщIагъэлIхэр дэзы-
хьэх», «Дуней псом къыща-
лъытэ», «Сату щIыпIэу 
къы зэ щIаубыдэм и куэда-
гъыр» унэтIыныгъэхэмкIэ. 

Къэбэрдей-Балъкъэрым и 
лIыкIуэу гъэлъэгъуэныгъэм 
хэ тащ республикэм и Iуэху-
щIапIэ нэхъ инхэм ящыщу 7 
икIи я продукцэхэр абы ща-
гъэлъэгъуащ «Лэгъупыкъу» 
(илъэсипщIым щIигъуауэ 
пхъэ щхьэмыщхьэм, хадэ хэ-
кIым, мэракIуэ лIэужьыгъуэ-
хэм къыщIахуа псыхэр ире-
гъа хъуэ), «Сириус-М» 
 (КъБР-м къыщагъэкIа бэд-
рэжаным къыхэщIыкIа пIас-
тэрэ майонезрэ къыщIе -
гъэкI), «Фрутопьяно» (пхъэ-
щхьэ мыщхьэ, хадэхэкI 
 пIы тIахэр, мэрэзейхэр къы-
щIе гъэкI, езыми ещэж), «МЭЙ 
Групп» (псыIэфIхэмрэ нар-
занымрэ ирегъахъуэ, псы 
 къабзэри хэту), «Велес-Агро», 
«Къэббалъкъптицэ» (тIури 
джэд къазылым йолэжь) 
 IуэхущIапIэхэр.

Апхуэдэуи, «Налшык-Iэ-
фIыкIэ», «Жако», «Iуащхьэ-
махуэ К» IэфIыкIэ зэводхэм 
абы щагъэлъэгъуащ, хьэ щIэ-
хэри къыщыдахьэхащ IэфIы-
кIэ лIэужьыгъуэу утыку къра-
хьам и куэдагъымкIэ. 

Республикэм и стендым 
деж зэпсэлъэныгъэхэр щра-
гъэкIуэкIащ, опт, розницэ щэ-
хуакIуэхэм зэгурыIуэныгъэ -
хэр иращIылIащ, чэнджэщ-
хэмкIэ щызэхъуэжащ. 
 Къэ бэрдей-Балъкъэрым и 
лIы кIуэхэм, дунейпсо гъэлъэ-
гъуэныгъэм хэтыну, я продук-
цэхэр щагъэлъэгъуэну, щIы-
налъэм и щIыхьыр яIэтыну 
апхуэдэ Iэмалхэр ягъуэтащ 
КъБР-м Экспортыр дэIыгъы-
нымкIэ и центрым и фIы-
гъэкIэ, КъБР-м Экономикэ 
зыу жьыныгъэмкIэ и минис-
терствэр къадэIэпыкъуу. 

Лэжьыгъэхэр ирагъэкIуэ-
кIащ «Дунейпсо кооперацэм-
рэ экспортымрэ», «Зэхьэ зэ-
хуэр зи лъабжьэ экономикэ 
лъэщ» лъэпкъ пэхуэщIэхэм 
япкъ иткIэ. 

ХЬЭЩЫКЪУЕЙ  Олег.

Дунейпсо
гъэлъэгъуэныгъэм

ЩIыуэпсым цIыхум деж-
кIэ мыгурыIуэгъуэу щэху 
куэд егъэпщкIу - къып хуэ-
мыIуэтэн къэхъукъащIэу 
щыт ми псэущхьэхэмрэ къэ-
кIыгъэхэмрэ я дунейм теу-
хуами. ЩIэныгъэлIхэм абы-
хэм я жэуапхэр къалъыхъуэ 
зэпытщ, илъэс къэси щIэ 
гуэрхэр къахутэ. Апхуэдэу 
мывэхэми мэгъу къару гуэр 
яхэлъу, езым я тхыдэ яIэжу 
ижь-ижьыж лъандэрэ къо-
гъуэгурыкIуэ. 

ДИ зэманым къэухь Iэры-
щIым зыщиужьащи, абыкIэ 
лэжьыгъэ телъыджэхэр (су-
рэтхэри яхэту) къагъэщIу 
 хуежьащ. Ауэ, тхыдэм дрип-
лъэжмэ, сурэтыщI гъуаз-
джэм и Iэмал нэхъ пасэ ды-
дэхэм ящыщщ мывэм къы-
хабзыкIыу зэрыщытар. ЦIы-
ху бэм къыдэгъуэгурыкIуэ а 
IэпщIэлъапщIагъэм и щIэ-
щыгъуагъэр ноби кIуэда-
къым. Ар зыхъумэ закъуэтIа-
къуэхэм ящыщщ Къуршэ 
 Хъусен. ХьэтIохъущыкъуей 
къуажэм къыщалъхуа Iэп-
щIэ лъапщIэм къиухащ по-
литехникэ техникумымрэ 
 мэкъумэш университетым-
рэ. Ауэ и зэчийм зыкъызэ ры-
зэ къуихрэ куэд дыдэ щIауэ 
пхужыIэнукъым - илъэсипщI 
къудейщ.

Мывэхэр зэхуэхьэсыным 
къы зэрымыкIуэу дихьэх, 
абы хэм гъуазджэм и теплъэ 
къы хэзыщIыкIыф Iэп щIэ лъа-
п щIэм «Мывэхэм я щэху 
къэс тIэщIахэр» и гъэлъэ-
гъуэныгъэм и цIэ къудейм 
къыбжеIэ абы и Iэдакъэ-
щIэкIхэр скуль птурэ къудей-
уэ зэрыщы мы тыр, атIэ Iэп-
щIэлъапщIэмрэ щIы уэп-
сымрэ зэпыщIэныгъэ быдэ 
зэрызэхуаIэр. 

Хъусен и лэжьыгъэхэм еп-

лъыну иджыблагъэ Iэмал 
щаIащ Налшык къалэм Пуш-
киным и уэрамым тет биб-
лиотекэм. IэмыщIэм ихуэну 
мывэхэр IэпщIэлъапщIэм 
«къигъэпсэуа» хуэдэу къып-
фIощI, тхыдэ мыхьэнэ 
 яхыболъагъуэ. Псэущхьэ 
щIы кIа фIэхэри, къэгупсыса 
пасэрей хьэкIэкхъуэкIэхэри, 
къэкIыгъэхэм я тхыпхъэ-
щIып хъэри - псори IэкIуэ-
лъакIуэу мывэм треIущIыкI. 

Къуршэм мывэм къыхиб-
зыкIа и лэжьыгъэхэр щэм 
ноблагъэ. СурэтыщIым псэу-
щхьэхэм къищынэмыщIа, 
 нэхъыбэу къигъэлъагъуэр 
цIыхухэрщ. Абы къегъэсэбэп 
зэгуэчыпIэ зиIэ мывэ къута-
хуэхэри.

Дыщысабийм дэтхэнэ зы-
ми мывэкIэщхъхэр зэпыт-
плъыхь ди хабзэу щыта-
гъэнщ, налкъутналмэс къы-
зы щыдгъэхъуу, цIыхум, псэу-
щхьэм я теплъэм едгъэщхьу. 
Тенджызым апхуэдэхэр щы-
зэхуэпхьэсыныр гукъинэж 
дыдэт. Къуршэ Хъусени 
фIэфIт мывэхэр зэхуихьэсы-
ну, абы Бахъсэн псы Iуфэм 
нэгъуэщIхэм емыщхь мывэ 
хьэлэмэтхэр зэрыцIыкIурэ 
къыщигъуэту щытащ. А лъэ-
хъэнэхэм сабиинэкIэ мывэ-
хэм я теплъэр зэдгъэщхьу ди 
нэгу къыщIэдгъэхьэу щы-
тахэм я щэхур иджы абы къи-
тIэщIащи, псыежэх мывэхэм 
апхуэдэ телъыджагъэ къы-
хищIыкIыныр хузэфIокI. 

Хъусен и Iэзагъэм укъе-
гъэу Iэбжь, мывэ цIыкIум 
 цIы хум и нэкIур, и теплъэр 
ап хуэдэу IупщIу къыхэббзы-
кIы фыныр бгъэщIагъуэу. 
 Искусствовед Леонтьевэ Ни-
нэ гу зэрылъитащи, Къур-
шэм и Iэдакъэ щIэкIхэм япэу 
ущеплъ кIэ, па сэм щыIа 
 гъуазджэм ухашэ. Апхуэдэщ 

«Зи нэгу щIэкIахэр», «Мы-
сыр», «Карфаген пащтыхь», 
«Хуабэрэ щIыIэ рэ» лэжьы-
гъэхэр (иужьрейм къыщи-
гъэлъэгъуащ африкэ бзылъ-
хугъэм и теплъэр). 

И сурэтхэр Къуршэм мывэ 
«гупэм» трещIыхь, и Iэпэгъур 
гъущI къэрэндащрэ джафэ 
зэрищI тхылъымпIэрэщ. Ап-
хуэдэу цIыхумрэ щIыуэп-
сымрэ «зэдолажьэ», зэгуэр 
псыежэххэмрэ тенджызхэм-
рэ щызэхуихьэса мывэ хэм 
лэжьыгъэ телъыджэхэр 
иджы къыхищIыкIыу. Хъусен 
зэрыжиIэмкIэ, и лэжьыгъэм 
гушхуэныгъэ къыхелъхьэ, 
дэт хэнэми и теплъэр зыхуэдэ 
хъунур езы мывэхэм хелъа-
гъуэ. 

Гъуазджэр балигъми нэхъ 
сабийми я дежкIэ щхьэпэщ, 
узыгъэгупсысэ, зозыгъэу-
зэщI Iэмалщ. Хъусен и гъэ-
лъэгъуэныгъэм щыIащ ку-
рыт школ №5-м щIэсхэр. 
НыбжьыщIэхэр дэтхэнэ мы-
вэми яфIэтелъыджэу бгъэ-
дэтащ, я хъыбар къра джыкI-
ми ярейуэ. Ар зыщIам и 
 Iэзагъымрэ шыIэ ныгъэмрэ 
ямыгъэщIагъуэу къэна-
къым. Шэч хэлъкъым мып-
хуэдэ лэжьыгъэхэр декора-
тивно-прикладной гъуаз-
джэм и  щапхъэфIу зэры-
щытым. А дахагъэм цIыхур 
хэ зыгъэплъа библиотекэм 
гъэ лъэ гъуэ ны гъэр къызэри-
гъэ пэщат «Гений места» 
Iуэхум и фIыгъэкIэ. Абы ипкъ 
иткIэ, IуэхущIапIэхэр щIэгъэ-
къуэн  яхуохъу цIыху зэчии-
фIэхэм я лэжьыгъэхэр утыку 
кърахьэнымкIэ. Дызытехьа 
илъэ сым библиотекэм нэ-
гъуэщI Iуэху гъэщIэгъуэн 
куэди  къы зэригъэпэщыну и 
мурадщ.

Тхыгъэри сурэтхэри
БАГЪЭТЫР  Луизэ  ейщ.

ГъущI къэрэндащрэ
тхылъымпIэкIэ

«КРАСНАЯ Кабарда» кол-
хозым и зоотехник нэхъыщ-
хьэу лэжьа ЛампIэжь Во-
лодэрэ сэрэ дызэрыцIыхуу 
щыта къудейкъым - дэ Ис-
лъэмей къуажэм дэт 1-нэ 
курыт курыт еджапIэр, зы 
классым дыщIэсу къызэдэ-
духащ. ИужькIэ тIуми Iэщ 
 дохутыр IэщIагъэ зэдгъэгъуэ-
тащ, илъэс тIощIым нэбла-
гъэкIэ колхозым дыщы зэдэ-
лэжьащ. Университетыр къэ-
духа иужькIэ, Володэ кол-
хозым зоотехнику, сэ Iэщ 
 дохутыру лэжьэн зэдыщIэд-
дзащ.

ЛампIэжьым и ныбжьыр 
илъэс пщыкIутIым нэсауэ 
арат и гур зи бзэ мыпсалъэ 
Iэщхэм щакIэрыпщIам. Я гур 
хэхъуэу икIи дихьэхауэ зэ-
ныбжьэгъухэр зэгъусэу Iэ-
щыхъуэ цIэрыIуэхэр щыпсэу 
унэм зэрыхьхэрт, шкIэ цIыкIу-
хэм еплъыну. Володэ махуэ 
псом абыхэм якIэрысыфы-
нут, зыхуэныкъуэр емызэшу 
яхуищIэу. Нэхъ къыдэкIуэ-
тейри, щIалэ цIыкIум мурад 
ищIащ и гъащIэр Iэщ гъэ-
хъуным ирипхыну. 

Илъэсхэр блэкIри, колхоз-
хэр лъэ быдэкIэ уващ, Володэ 
зыщIэхъуэпса зэманри къэ-
сащ. Курыт еджапIэр къызэ-
риуха аттестатыр иIыгъыу, 
нэщхъыфIэу унэм кIуэжащ 
ар, икIи къехьэкI-нехьэкI хэ-
мылъу и адэ-анэм захуигъэ-
защ: 

- Колхозым комсомол-щIа-
лэгъуалэ фермэ къыщызэ-
рагъэпэщащи, Кулисум (и 
шыпхъур) си гъусэу жэмышу 
дыкIуэну дызэгурыIуащ.

- ФыкIуэ, мурад щыф щIа-
кIэ, - жиIащ анэм, ар зэры-
гушыIам шэч къытримыхьэу. 
Ауэ дэнэт - иужькIэ къищIащ 
я Iуэхум гушыIэ зэрыхэ мы-
лъыр. 

Псалъэмакъ къимыкIыу 
адэ-анэм зэрагурыIуам гу-
фIэ гъуэ къритат щIалэм. 
 Арати, етIуанэ махуэм Во-
лодэрэ Кулисумрэ «Красная 
Кабарда» колхозым и езанэ 
гъэш фермэм жэмышу 
 кIуащ, Iэщыхъуэ IэщIагъэм 
зыхуагъэсэну. Зауэм лIыхъу-
жьу хэта лIы Iущ Хьэмжу 
 Шамхьун и пащхьэ къихутащ 
ЛампIэжьыр. И Iэхэр здихьын 
зымыщIэу зезыхьэ щIалэм 
унафэщIыр бгъэдыхьэри, зы-
хуигъэзащ: «Жэмышым и 
Iэхэр хъыджэбзым ейм хуэдэу 
щабэу щытын хуейщ, уэ уи 
Iэхэр фэIуадзэм дэмыкIа 
фэм хуэдэу къурэщ». - «Фэ-
Iуадзэ къэгъуэтыгъуейкъым, 
абыи зыгуэр етщIэнщ», - жи-
Iащ абы, нэхъыжьыр къызэ-
рыдэгушыIэм шэч къытри-
мыхьэу.

ЗэкIэ абы къылъысар силос 
къизышхэм ядэIэпыкъунырт. 
Дзыхь къыхуащIа IэнатIэр 
 ныкъусаныгъэншэу кърихьэ-
лIэ щхьэкIэ, абы и гупсысэр 
жэм щашымкIэ щыIэт. Ар 

ЕхъулIэныгъэм  и  джэлэст

 къищIам хуэдэу, фермэ уна-
фэщIым жиIэрейт: «Куэд мы-
щIэу уэри жэмыш пашэ 
 ухъунщ, умыгузавэ».

- УкIэлъыплъыжын хуэмей-
уэ и лэжьыгъэр фIыуэ егъэ-
защIэ мы щIалэ Iэчлъэчым, - 
жаIэрт фермэм щылажьэ 
псоми. - Абы жэм иратмэ, 
флъагъунщ зэрыхъур. 

- Республикэм щыпашэ 
 Къаскъул Муслъимэт гъунэ 
къыдигъэплъынкъым, - жи-
Iэрт фермэ унафэщIу щыта 
Хьэмжу Шамхьун.

Апхуэдэуи хъуащ. Илъэсыр 
иухыу лэжьыгъэм кърикIуар 
къыщапщытэжам, жэм къэс 
хуэзэу шэ килограмм 3000 
къыщIишри, зыбжанэм я 
«лъэдакъэр» пичауэ къы щIэ-
кIащ жэмыш пашэ Володэ. А 
зэманым апхуэдиз шэ къэ-
зышыр Iэпэхэм я пэбжт.

Зызыужьу хуежьа колхо -
зым и унафэщIхэм я жэр-
дэмкIэ куэд дэмыкIыу Воло -
дэ еджапIэ ягъэкIуащ Став-
рополь дэт мэкъумэш инсти-
тутым ветеринариемкIэ и 
къудамэм, Колхозым и сти-
пендиат щIалэщIэр адрейхэр 
зытримыгъакIуэу еджащ, 
IэщIагъэлI къищIыкIауи хо-
зяйствэм къигъэзэжащ. Iэщ 
дохутыр IэщIагъэр зэзыгъэ-
гъуэта Володэ зэкIэ зоотех -
ник нэхъыщхьэ къалэныр и 
пщэ далъхьащ икIи гурэ 
псэкIэ лэжьыгъэм пэрыуващ. 

«Ди адэр псэужамэ, «Хьет 
жегъэIэ, зэребгъажьэщ», - 
жи Iэнурэ сытым хуэдэу сы-
тригъэгушхуэнут», - егуп сы-
сырт лэжьапIэм хуэпIащIэу 
кIуэ щIалэщIэр. Абы къы-
гурыIуэрт планыр шэмкIи 
лымкIи бгъэзащIэрэ IэщIэ-
выщIэхэм, щIэжьейхэм хэ-
щIыныгъэ ямыIэу гъэ теб-
гъэкIыну зэрымытыншыр. 
Абы папщIэ лэжьыпхъэхэр, 
цы Iуданэ зэхэзэрыхьам хуэ-
дэти, Володэ иужь ихьащ, зы 
кIапэ гуэр къигъуэту ар «зэ-
хихыжыну». Унагъуэм япэ лэ-
жьыгъэр иригъэщу, щIэм 
ерыщу лъыхъуэу, пэжымрэ 
напэмрэ я хабзэм тету, Iуэху 
зехьэкIэщIэхэр тегушхуауэ 
къигъэсэбэпу лажьэ уна фэ-
щIым куэд хузэфокI. Лам-
пIэжь Володэ апхуэдэу къы-
щIидзащ икIи зэман кIэщIым 
лэжьыгъэм лъэбакъуэшхуэ 
щичыфащ.

ЛэжьакIуэхэм сыт щыгъуи 
яхэтащ ар, фермэхэм кIуэуэ, 
кабинетым щIэсыну зэман 
имыIэу. Зи лэжьыгъэр хьэ лэ-
лу къезыхьэлIэхэм захуэу 
 яхущытащ, зыщIезыхъэххэм 
яхуэгуэщIащ. Сыт хуэдэу 
 гугъу ехьами, зоотехник нэ-
хъыщхьэм хузэфIэкIащ икIэ-
щIыпIэкIэ Iуэхур тэмэму зэ-
триухуэн. «Жэм къэс хуэзэу 
шэ килограмм минищ къы-
щIыщIэдмышын щхьэусы-
гъуэ диIэн хуейкъым», - яжи-
Iэрт абы жэмышхэм. Зоотех-
ник щIалэм лэжьапIэм зэ-

рыуврэ ар и хъуэпсапIэти, 
хунэсыну хущIэкъурт, атIэми 
абы шэч къытезыхьэхэр щы-
Iэт. Дауи, апхуэдэ лъагапIэм 
зеппщытыныр Iуэху джэгутэ-
къым. КъинэмыщIауэ, Iэщ-
хэм яхэт бруцеллезымрэ ту-
беркулезымрэ нэмыщI, къа-
хэуа Iуейм я зэранкIэ я гугъуе-
хьыр псыхэкIуадэ хъурт. 
Во лодэ жэщ-махуэ имыIэу 
Iэщ дохутырхэм я лэжьыгъэр 
къызэригъэпэщырт, ядэIэ-
пыкъурт. Апхуэдэу лэжьы-
гъэр зэтеубла хъуа нэужь, 
абы зэхьэзэхуэм къыхура-
джащ ЩоджэнцIыкIум и цIэр 
зезыхьэ колхозыр. Илъэсыр 
иухыу, лэжьыгъэм кърикIуа-
хэр къыщапщытэжам, «Крас-
ная Кабарда» колхозым и 
Iэщыхъуэхэм япэ увыпIэр 
щIы пIэм щаубыдат, жэм къэс 
хуэзэу шэ килограмм 3000-м 
щIигъу къыщIашри. 

Зи цIэр фIыкIэ жаIэ хъуа 
щIалэщIэм районым и уна-
фэщIхэм псынщIу гу къы-
лъатащ. ЛампIэжьым бгъэ-
дэлъ лъэкIыныгъэхэр къа-
лъытэри, Бахъсэн районым 
щыIэ ветеринар станцым Iэщ 
дохутыр нэхъыщхьэу ягъэ-
кIуауэ щытащ. Жэуаплыны-
гъэ зыпылъ а къулыкъуми 
абы унафэщI Iэзэу зыкъыщи-
гъэлъэгъуащ. Сыт хуэдэу 
 цIыху щабэми, щIэткIиин 
 ирихьэлIауэ къикIуэтыртэ-
къым ар. Уз зэрыцIалэхэм зе-
мыгъэубгъунымкIэ хабзэр 
зэрагъэзащIэр къипщытэу 
фермэхэр къызэхикIухьырт, 
ныкъусаныгъэ ирихьэлIэмэ, 
ар занщIэу иригъэгъэзэкIуэ-
жу. Къэхъурт инспекторыр 
хъы барыншэу колхоз зытIу-
щым «щатеуи», лэжьыгъэхэр 
зэрекIуэкIыр къипщытэн му-
радкIэ. ЛампIэжьым и фIы-
гъэкIэ Iэщ сымаджэхэр лъэ-
ныкъуэ ирагъэзырт, узын-
шэхэр зэтрамыцIалэн щхьэ-
кIэ. Апхуэдэуи ар яхуэткIийт 
узыфэхэм ятеухуа хабзэхэр 
зымыгъэзащIэхэм: ахэр къы-
зэпызыудхэм Iуэхур зытетыр 
къызэрыщ актхэр яхуитхырт, 
къуэдыуэ ахъшэшхуэ яри-
гъэпшынырт, Iуэхур суд пащ-
хьэм щынэси щыIэу. 

Зэрылэжьа зэманым къри-
убыдэу ныкъусаныгъэ куэд 
къыщIигъэщащ ЛампIэ-
жьым. Абы къишащ бруцел-
лезымрэ туберкулезымрэ 
куэд кIэ нэхъ мащIэ щIыныр, 
шэр къэралым етынымкIэ 
 къалэныр проценти 120-м 
щIигъукIэ зэрагъэзэщIар. 
Абы иужькIэ район уна фэщI-
хэм жаIэу щIадзащ: «Володэ 

здагъакIуэм ехъулIэныгъэ 
щыIэщ». Ар къалъытэри, 
 районым хэщIыныгъэ фIэкIа 
хэхъуэ къезымыт джэдкъаз 
фабрикэм и унафэщIу ягъэу-
вауэ щытащ ар. «Сыт хуэдэу 
щытами, гугъу зезгъэ хьынщ, 
слъэкI къэзгъэнэнкъым, 
 жагъуэгъугъэгуфIи сыхъун-
къым», - жиIэри а лэжьыгъэ-
ми тегушхуауэ пэ рыхьауэ 
 щытащ Володэ. 

ЯпэщIыкIэ директорыщIэм 
иубзыхуащ зэпкърыхын хуей-
уэ щыIэ Iуэхугъуэхэр. Лэ-
жьыгъэу щыIэр гъунап къэн-
шэти, зэрыжаIэу, абыхэм 
 къанэ щымыIэу и къарур ири-
тащ. А зэманым фабрикэм 
джэд мини 100-м нэблагъэ 
иIэт. УнафэщIым IэщIагъэлI-
хэм занщIэу ягуригъэIуащ 
ныкъусаныгъэ щыIэу зэра-
хуимыдэнур. А «зауэм» зэ -
ман мащIэ тригъэкIуэда-
къым, ауэ абы щыгъуэ и пащ-
хьэ къита къалэн нэхъыщ-
хьэр - щытыкIэ гугъум ит 
хо зяйствэр къишыныр - хузэ-
фIэкIащ. Абы, зэрыхабзэу, 
къыкIэлъыкIуащ адрей ехъу-
лIэныгъэфIхэри. Апхуэдэу, 
дзыхь къыхуащI дэтхэнэ Iэ-
натIэри ихъумащ, иригъэ-
фIэкIуащ, Iуэхум зригъэу-
жьащ лэжьакIуэшхуэм. 

Зоотехникымрэ сэрэ къа-
лэн зыхэгъэж диIэтэкъым, 
зыр щымыIэмэ, адрейм тIу -
ри зэдэтхьырт. Пщыхьэщ -
хьэм колхозым заседанэ щы-
Iэу IэщIагъэлIхэр дыщIэст зэ-
гуэрым. Председателыр къэ-
тэджэри, Володэ дежкIэ 
плъэурэ жиIащ: «Къардэн 
Мухьэмэд и щIэныгъэм хи-
гъэхъуэну Мэхъэчкъалэ ин-
ститутым мазитIкIэ еджакIуэ 
макIуэ. Къагъэнэну дылъэ-
Iуати, зыри къикIакъым, ды-
мыгъакIуэу къытхуадэркъы-
ми, уэ, Володэ, ар къэкIуэ-
жыхукIэ Iэщ дохутыр къа-
лэнри уи пщэ къыдохуэ». 
Ап хуэдэу тыншу, дызэгу ры-
Iуэу илъэс куэдкIэ дызэдэ-
лэжьащ дэ, жэщ-махуэ ди-
мыщIэу ди къалэным пэжу 
дыпэрыту. Сэ сымыщIэмкIэ 
сечэнджэщырт, езыр зыщы-
мы гъуазэмкIэ сыдэгуашэрт. 

IэщIагъэлI Iэзэм жиIэрейт: 
«ГъащIэм нэхъыщхьэу хэ-
лъыр уи лэжьыгъэр фIыуэ 
плъагъунырщ. Апхуэдэ лъа-
гъуныгъэ щымыIэмэ, ака-
демикыфIи, дохутырыфIи, 
егъэджакIуэфIи, Iэщыхъуэ-
фIи, ухуакIуэфIи щыIэкъым. 
Арыншамэ, цIыхур махуэ ры-
лажьэ къудейуэ аращ: ма -
хуэр иухыным, отпуск кIуэ-
ным, пенсэ тIысыжыным 
ежьэу аращ. Ар гъащIэ куп-
щIафIэкъым».

ФIыуэ илъагъу лэжьы-
гъэмрэ цIыхухэмрэ къыще-
жьэ IэнатIэм ЛэмпIэжьыр нэ-
мэзыпэм кIуэрт дапщэщи. 
КIуэрт, гъащIэ гъуэгум захуэу 
тету, и пщэрылъхэр жэуап-
лыныгъэ хэлъу зэригъэзэ щIэ-
ным хъущIэкъуу. 

Ныбжьэгъу пэжу, лэжьэ-
гъуфIу сиIа ЛампIэжь Володэ 
и гъащIэ мытыншыр, узэ-
хъуапсэ уэрэд дахэм зы нотэ 
мыхъумыщIэ зыхэмытым хуэ-
дэу, щызу, купщIафIэу щы-
тащ. И ахърэтыр нэху Алы-
хьым ищI». 

Зыгъэхьэзырар
КЪАРДЭН  Маритэщ. 

Налшык къалэ дэт «Кругозор» 
 кино гъэлъэгъуапIэм иджыблагъэ 
утыку къыщрахьащ дзэ Iуэху хэхам 
хэтхэм ятеухуа «Война за соседним 
столиком» документальнэ филь-
мыр. 

КИНО гъэлъэгъуапIэм сезыгъэ-
блэгъар КъБКъУ-м Стоматологием-
кIэ и институтым и етхуанэ курсым 
ще джэ, зи гугъу тщIы фильмым щIа-
лэгъуалэр егъэплъыныр зи жэрдэм 
Ерыс тау Имирланщ. Ар блэкIа илъэ-
сым и  гъатхэпэ лъандэрэ КъБР-м и 
Парламентым деж щыIэ ЩIалэгъуа-
лэ па латэм узыншагъэр хъумэным-
кIэ, щIы уэпсымрэ туризмэмкIэ и 
 комиссэм и унафэщIщ. КъинэмыщIа-
уэ, Ерыстаур хэтщ Къэбэрдей-Балъ-
къэрым и Iэтащхьэм щIалэгъуалэ 
Iуэху хэмкIэ дэ лажьэ гупми, Налшык 
къалэ округым и администрацэм  

деж щыIэ ЩIалэ гъуалэ советми.
Документальнэ фильмыр тезыхар 

КъБР-м и Парламентым и депутат, 
жылагъуэ Iуэхухэм жыджэру хэт, дзэ 
Iуэху хэхар къызэрежьэрэ зэуапIэ 
 губгъуэм итхэр зыхуэныкъуэхэр яIэ-
рыхьэнымкIэ лэжьыгъэ къызэзы-
гъэпэщ Байсиев Темыржанщ.

Пэшым щIэзу щызэхуэсат Къэ-
бэрдей-Балъкъэр къэрал универси-
тетым щылажьэхэмрэ щеджэхэмрэ. 

- Дзэ Iуэху хэхам хэт ди къуэшхэм 
ятеухуа документальнэ фильмыр уни-
верситетым къыздыщIэсхэми фэз-
гъэлъагъумэ си гуапэу икIи сфIэи-
гъуэу фызэхуэсшэсащ. Ар зыгъэ-
хьэзыра щIалэри нобэ къытхыхьащи, 
псом япэу фIыщIэ пхузощI, Те-
мыржан, ди зэIущIэм укъызэрыт-
хуеблэгъам папщIэ. Фильмым сы-
щеплъам, зытеухуар апхуэдизу си гум 
дыхьати, мурад сщIащ къызде джэ-

хэри абы щызгъэгъуэзэну. Псоми 
фIыщIэ ин фхузощI си жэрдэмыр 
къыздэфIыгъыу, деплъынщ жыфIэу, 
фыкъызэрызэхуэсам папщIэ, - жиIащ 
Ерыстаум. 

Байсиевым зэхигъэува фильмым 
ущеплъкIэ, сытым уи гупсысэр хуэ-
жэрэ жыпIэмэ, ар Хэкур зыхъумэжыну 
дэкIа щIалэ ахъырзэманхэр зауэ Iэ-
натIэм гъунэгъу зэрызэхуищIырщ, зы 
щIакхъуэ Iыхьэр зэрызэдагуэшырщ, 
зыр адрейм хуэсакъыу, и гъусэр, лей 
къытехьамэ, губгъуэм къызэрыримы-
нэным яужь зэритырщ, текIуэныгъэр 
къахьу я унэм узыншэу къекIуэ лIэ-
жыным зэрыхуэпабгъэрщ, я адэ-
шхуэхэм зэрахьа лIыгъэр езыхэми я 
лъым зэрыхэтырщ, Хэкур хъумэн зэ-
рыхуейр псоми къазэрыгурыIуэрщ.

Фильмым еплъахэр ар къазэрыщы-
хъуам тепсэлъыхьащ иужькIэ. Езы 
Темыржан абы теухуауэ жиIар мы-
ращ: 

- Дзэ Iуэху хэхам хэт ди къуэшхэм 
зыхуэныкъуэ шхыныгъуэ, хьэпшып 
яхуэсшэурэ, щIэх-щIэхыу сыкIуэрт. 
ЯпэщIыкIэ я Iуэху зыIутыр, зыхуей-
зыхуэфIхэр зэзгъащIэрти, яхузэхуэс-
хьэсар етIуанэ тегъэзэгъуэм яхуэс-
шэрт. Зэгуэр сигу къэкIащ сызыIу-
щIэхэм видео теплъэгъуэхэр ятес-
хыну. СыкIуэху къэс мащIэ-мащIэурэ 
тесхар зэхэзгъэувэжри, зэрыфлъа-
гъум хуэдэуи, докумен тальнэ фильм 
теплъэ иIэ хъуащ. Зэ хахамрэ ялъэ-
гъуамрэ щIалэгъуалэм щапхъэ яхуэ-
хъумэ, дерс къыхахмэ си гуапэщ.

Нэмыцэ зэрыпхъуакIуэр ди лъахэм 
къыщытеуам, Хэкур зыхъумэжыну 
тэджа ди нэхъыжьыфIхэм я щIэблэ 
жыжьэщ мы зэманым дзэ Iуэху 
 хэ хам хэт ди щIалэхэр. Псэзэ пылъ-
хьэпIэ ит щIалэхэр зыщIэхъуэпсыр 
текIуэныгъэр къахьу, къызэранэкIа я 
лъапсэм узыншэу къекIуэлIэ жы-
нырщ. 

КЪАНКЪУЛ  Раисэ. 

Бахъсэн районым хыхьэ Ислъэмей къуажэм щыщ 
 Къардэн Мухьэмэд «Адыгэ псалъэм» щIэх-щIэхыурэ 
къыхуэтхэ ди щIэджыкIакIуэхэм ящыщщ. Абы и тхы-
гъэхэмкIэ дегъэцIыху жылагъуэм пщIэ щызиIэхэр, IэнатIэ 
зэмылIэужьыгъуэхэр я къару емыблэжу езыхьэкIхэр - 
щIэныгъэлIхэр, мэкъумэшыщIэхэр, цIыхухэм Iуэхутхьэбзэ 
яхуэщIэн IэнатIэм, нэгъуэщIхэм хьэлэлу пэрытхэр. Но-
бэрей къыдэкIыгъуэм тет очеркыр Мухьэмэд триухуащ ди 
щIыналъэм и мэкъумэш IэнатIэм и зыужьыныгъэм 
хэлъхьэныгъэфI хуэзыщIа IэщIагъэлIхэм ящыща ЛАМ-
ПIЭЖЬ Володэ Цорэ и къуэм. 

Адэшхуэм  и  щIэинхэр
егъэлъапIэ  пхъурылъхум

Дызэкъуэту

Теддзэ тхыгъэхэм къы-
щыхьа бжыгъэхэм, къы-
щаIэта Iуэхугъуэхэм я пэжа-
гъымкIэ ахэр зытхахэм нэсу 
жэуап яхь. Авторхэмрэ редак-
цэмрэ я Iуэху еплъыкIэр зэте-
хуэ зэпыту щыткъым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

КомпьютеркIэ газетым и теп-
лъэр ящIащ Дол Маринэ, Мэл ба-
хъуэ Анжелэ.

Сурэтхэм елэ жьар Бицу Жан-
нэщ.

 хуейщ сыхьэт 20-м, щыт-
радзар сыхьэт 20-рщ.

Зы илъэсым газетыр      
156-рэ къыдокI.

Редактор  нэхъыщхьэ 
ЖЫЛАСЭ  Заурбэч

РЕДКОЛЛЕГИЕМ  ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

КъБР-м щэнхабзэмкIэ 
щIыхь зиIэ и лэжьакIуэ, 
тха кIуэ, зэдзэкIакIуэ, ады-
гэб зэм и купщIэр щIэджы-
кIа  кIуэм и деж екIуу 
 нэ зыхьэса Къэрмокъуэ 
 Хьэ  мид сабийхэм куэд 
яхуитхащ. ЦIы кIу хэм щIы-
уэп сымрэ псэущ хьэ хэмрэ 
фIыуэ егъэлъагъуным, 
фIым р э Iеймрэ зэхагъэ-
кIыфу егъэсэным, ду нейм 
и дахагъэм гу лъегъэ-
тэным, хьэл-щэным я нэ-
хъыфIхэр зыхалъхьэным 
хуэу щииным тегъэпсыхьа-
уэ тхащ ар. Ахэр еджэ-
гъуафIэщ, тын шу цIыкIу-
хэм я гум  ираубыдэ. 
Апхуэдэхэм ящыщ зыщ 
мыри. 

ГЪУЭТ Синэ. 

ЛъэпщокъуэкIэ еджэу 
бжьа  хъуэ гуэр псэурт. Абы 
щIиху фом нэхъ ІэфІ щы-
Iэтэкъым. Бжьэхэм я бзэр 
зэхи щIыкIырт Лъэпщокъуэ, 
арат и фори нэхъ щIэIэфIыр.

Зэгуэрым, бжьэхэм зда-
хэтым, Лъэпщокъуэ бжьэ 
цIы кIу хэм ящыщ зым мыр 
жиIэу зэхех:

- ЖыжьэIуэ долъатэ, ар-
мыхъумэ, нэхъыбэ къэтхьы-
фынут.

Бжьэхэм я ужь иувэри 
пщIа нтIэм дэкIащ Лъэпщо-
къуэ. Шэджагъуэ хъуауэ 
мэз лъапэм нэсащ. Арат 

Соблырхэ Садиярэ Залымрэ щхьэлы-
къуэдэсщ. Зэ дэлъ ху зэшыпхъур ехъулIэны-
гъэ яIэу йоджэ, инджылызыбзэр елIалIэу 
зэрагъащIэ, спортым дехьэх, дахэу къофэ. 
Адыгэ къа фэмкIэ, спортымкIэ зэпеуэ зэ-
мы лIэужьыгъуэхэм макIуэ щIэх -щIэхыурэ. 
Я ехъулIэныгъэхэм папщIэ щIыхь тхылъхэр 
кърат. Садиярэ Залымрэ Гугъуэтыж Аскэр 
зи унафэщI «Шэрдан» къэфакIуэ гупым 
хэтщ, Налшык и курыт еджа пIэ №7-м Са-
дия 7-нэ клас сым, Залым - 5-нэм щIэсхэщ.

Садия сурэт ищIыну фIэфIщ, зэман 
зэриIэу - краскэмрэ къэрэндащымрэ и 
Iэдэжщ. ЩIыуэпсым пэгъунэгъу зы щIыр 
бгыхэрщ - бгым нэгузегъэужь кIуэным 
пищI щыIэкъым. Хъыджэбз цIыкIур су-
рэтыщI хъуну хуейщ.

Залым спортым дехьэх. БэнэкIэ хуитым-
кIэ Шокъум Ахьмэд и гъэсэнщ. Спортсмен 
лъэщ хъу ну и  хъуэпсапIэщ. 

ГЪУЭТ Синэ.

Адыгэбзэр си анэбзэщ, 
Сэ адыгэу сыкъалъхуащ,
Сэ ди дадэ ещхьыркъабзэу,
Сытри сщIэуэ зезгъэсащ.

Дадэ йоджэ 
«Iуащхьэмахуэ»-м,

«Нур» журналыр
сэ къэсщтащ,

Диван щабэм дадэ ещхьу,
Сэри зизгъэукIуриящ.

Сэ сыкъоджэ икIи сотхэ,
Бжыгъэхэр зэхызолъхьэф,
Дадэ жиIэ таурыхъхэр
Ди дзадзум жызоIэжыф.

Нанэ гуфIэу Iэ къызделъэ,
КъиIущэщу псалъэ IэфI:
«Адыгэбзэм урипсалъэм,
ЛIы ухъункъэ, уэт щIалэфI!»

ШЭРIУЖЬ Аслъэн.

Хъуэжэ пхъэ гулъэш-
хуэ къишэу мэзым къи-
кIыжырт.  Къуажэм 
къы хыхьэжауэ, и ныб-
жьэгъу гуэр къыIу-
щIащ. ФIэхъус зэра-
хащ.

- Дэнэ ущыIа, Хъуэ-
жэ? - къеупщIащ къы-
хуэзар.

- Мывашэ. 
- Дауэ мывашэнт, 

къап шэр пхъэщ, -жи. 
- Сыт атIэ ущIы щIэуп-

щIэр, плъагъурэ пэт? – 
пидзыжащ Хъуэжэ. 

Дызыпэмыплъа бжыгъэ 
кърикIуакъым Къэбэрдей-
Балъкъэрым футболымкIэ 
и гуп нэхъыщхьэм и щIыма-
хуэ зэхьэзэхуэм щызэхэта и 
зи чэзу джэгугъуэм. Медал-
хэм щIэхъуэпсхэм ерыщу 
зыхуагъэхьэзыр хуэдэщ 
кIэух зэIущIэхэм.

ЗЭХЬЭЗЭХУЭМ бжьыпэр 
щы зыIыгъ Псынэдахэ «Род-
ник»-м зи чэзу текIуэныгъэр 
хуатхащ, джэгупIэ губгъуэм 
къимыхьэхэу. Абы и хьэр-
хуэрэгъуу а махуэм щытын 
хуея «Джэрмэншыкыр» зэпе-
уэм пасэу зэрыхэкIыжаращ 
щхьэусыгъуэр.

Очкоищыр зыIэригъэхьэн 
папщIэ хуабжьу гугъу зри-
гъэхьащ мы зэхьэзэхуэр екIуу 
езыгъэкIуэкI «Зэрэгъыжым». 
Абы и гъуащхьауэ Алборэ Ас-
темыр 59-нэ дакъикъэм Ба-
бугент къикIахэм яхудигъэкIа 
топ закъуэм текIуэныгъэр 
 къахуихьащ. 

Алътуд и «Искра»-р тынш 
дыдэу ефIэкIащ «7 Вершин-
Шалушка» командэм. Къэ-
бэр дей-Балъкъэрым и гъэ-
махуэ чемпионхэр щIымахуэ 
зэпеуэми иджыри щытекIуэ-
фынущ. 

Зэхьэзэхуэм и гъуащхьауэ 
нэхъыфI Мэрем Андемыр и 
бжьыпэр игъэбыдащ. «Ис-
лъэмейм» и хьэрхуэрэгъуу 
щыта «Сады Баксана»-м абы 
топиплI зэуэ худигъэкIащ 
икIи къызэрыхэжаныкIа псо-
ми я бжыгъэр 19-м нигъэ-
сащ. 

2025 - 2026 гъэхэм Къэбэр-
дей-Балъкъэрым футболым-
кIэ и гуп нэхъыщхьэм ще-
кIуэкI щIымахуэ зэхьэзэхуэм 

Джэданэхэ Амырхъанрэ 
Али нэрэ дагъэгуфIэ зэ-
пытщ. Тхьэмахуэ кIуам Ев-
ропэм дзюдомкIэ и Кубо-
кыр къэхьыным хуэунэтIа-
уэ Италием и къалащхьэ 
Рим щекIуэкIа зэхьэзэхуэм 
дыщэ, дыжьын медалхэр 
къыщызыхьа ныбжьы щIэ-
хэм а ехъулIэныгъэ дыдэхэр 
Словакием и Шаморин къа-
лэми щызыIэрагъэхьащ.

КИЛОГРАММ 50 зи хьэ-
лъагъ хэм я деж щыбанэ 
Амырхъан финалым къыщы-
пэщIэтащ куржы щIалэ Назо-
дзе Сабэ икIи и IэзагъкIэ и 
хьэрхуэрэгъум фIыуэ ефIэ-
кIыу: «вазари», «юко», «ип-
пон» дамыгъэхэр зэкIэлъ-
хьэужьу къихьри, зэIущIэм 
хухаха зэманыр и кIэм нимы-
гъэсу, текIуащ. Ди щIалэ 
ныбжьыщIэм и Iэзагъым 
къыпигъэувын гуэри куржы 
бэнакIуэм къыхуэгъэлъэ-
гъуа къым а пщыхьэщхьэм. 

Алинэ щыбанэр килограмм 
48-рэ зи хьэлъагъхэм я 
дежщ. Финалым нэсыху Къэ-
бэрдей-Балъкъэрым и бэна-
кIуэм къыпэщIэтахэр, зэ-
рыжаIэу, тригъэкIуэтурэ екIу э-
кIащ, къару куэд ятримы гъэ-
кIуа дэу. АдэкIэ, кIэух 
зэ  пе уэм, абы къыщыпэщIэ-

Мазаем и 10-р урыс тха кIуэшхуэ, усакIуэшхуэ Пушкин 
Алек сандр и фэеплъ махуэщ. ЦIыкIухэ, абы и цIэр псоми 
зэхэфхащ, и шып сэ гъэщIэгъуэныщэхэм фэ ри фыкъоджэ, 
фи нэ хъыжь хэри къыфхуоджэ. Уеблэмэ, сабийхэм папщIэ 
итха усыгъэ тхыгъэхэм яхэту къыщIэкIынущ гукIэ фщIэ са-
тырхэр. АтIэ, дапхуэдэу екIуэ кIауэ пIэрэт Пушкиным и саби-
игъуэр? Сытым дихьэхыу щытауэ пIэрэ ар фи ныбжьым 
щитам? ГъэщIэ гъуэн фщыхъуну си гугъэщ тха кIуэшхуэм и 
сабиигъуэм теухуауэ щIэщыгъуэ къэф щIэнIауэ…

Пушкин Александр Москва 1799 гъэм мэкъуауэгъуэм и 6-м 
къыщалъхуащ. И сабиигъуэр зыкъомкIэ щIэщыгъуэ щищIащ и 
дэгызэ (няня) Аринэ Родионовнэ. ПщыхьэщхьэкIэрэ тау-
рыхъхэмрэ шыпсэхэмрэ щIигъэдэIурт, уэрэдхэр жриIэрт, къуа-
жэхьхэр къригъащIэрт. Сабиигъуэр щыгъэфIа пщы хьэщхьэхэр 
Пушкиным игъащIэкIэ и гум къинащ. И дэгызэм къыжриIэу 
щыта хъыбархэр иужьым Пушкиным езым итха хъыбархэм, 
шыпсэхэм лъабжьэ яхуищIащ. Абыхэм ящыщщ цIыкIухэм псо-
ми фцIыху «У лукоморья дуб зелёный» усэр, «Руслан и Людми-
ла» поэмэм ухэзышэр.

Пушкин Александр и япэ усэр франджыбзэкIэ итхащ илъэси 
8-м иту. Сытыт абы и щхьэусыгъуэр жыфIэмэ, а зэманым Уры-
сейм щытепщэт франджыбзэр, зи тетыгъуэхэм къалъытэрт 
щIэныгъэшхуэ зэраIэм и щыхьэту абыкIэ псэлъэн хуейуэ. 
Аращ щIалэ цIыкIум франджыбзэмкIэ унэм егъэджакIуэ щIы-
щиIам и щхьэусыгъуэри. Ауэ Пушкиным тхэн щIидзэри, псори 
нэгъуэщI нэкIэ иригъэплъыжащ урысыбзэм. 

«Роза» - арат и фIэщыгъэр Пушкиным цIыхухэм къыдащIэу 
япэу и Iэдакъэм къыщIэкIа тхыгъэм. Лицейм щыщIэсым, зы 
дерс гуэрым егъэджакIуэм къажриIат розэм и щIыкIэр, и те-
плъэр дахэу къаIуэтэну. Пушкиным лэжьыгъэр усэбзэкIэ игъэ-
зэщIат. Ар егъэджакIуэм игу ирихьауэ щытащ, классым щIэс и 
ныбжьэгъу цIыкIухэм къахуригъэджат.

Лицейм щыщIэсым Пушкиным фIыуэ илъагъуртэкъым ма-
тематикэр. Ауэ фIы дыдэу къехъулIэрт литературэмрэ фран-
джыбзэмрэ. Унэ лэжьыгъэ ищIыжыртэкъым, ауэ егъэлеяуэ 
гурыхуэти, дерсым егъэджакIуэм къащыжриIэр асыхьэту и 
гум ириубыдэфырт. 

И сабиигъуэм Пушкиным нэхъыфI дыдэу илъагъу Iуэхугъуэр 
тхылъ еджэнырт. И адэр щылажьэ пэшым урысыбзэкIэ, фран-
джыбзэкIэ тхауэ щIэлъ тхылъхэр къыщIихырт, еджэрти, 
 игъэтIылъыжырт. Нэхъыбэ дыдэрэ зэманыр щигъакIуэр унэ 
библиотекэрт.

И адэ къуэш Пушкин Василий япэу гу лъитащ щIалэ цIыкIум 
тхэным гу зэрыхуищIам. Езыр тхакIуэти, чэнджэщ щхьэпэхэр 
иритырт, сабийр тхэным тригъэгушхуэрт.

НАФIЭДЗ Данэ.

1.Зи къуэпсхэр щIы 
щхьэ фэм щызэбг рыж 
къэкIыгъэхэм ящыщу 
бгъавэу, бгъажьэу пшы 
хъу хадэхэкI. 2. Чэтэным 
къыхэщIыкIа гъущалъэ. 
3. Адыгэ цейм и 
 щIагъым щIалъ хьэ щы-
гъын щIыIутелъ, щIы-
Iунэ-щIыIущ хьэ иту. 4. 
ЛIэужьыгъуэ зыбжанэу 
гуэша удз лъэп къыгъуэ 
5. Гъатхэм па сэу къэгъа-
гъэ удз лIэу жьыгъуэ. 6. 
Къэфэныр зи IэщIагъэ. 
7. ХадэхэкI , и тхьэмпэ-
хэм зэгулIауэ зашы-
хьыурэ щхьэ къащIу. 8. 
Мэ гуакIуэ къыпихыу 
 гъатхэм мэз щIагъхэм 
къыщыкI удз. 9. Зэрыт-
хэ, сурэт зэращI Iэмэп-
сымэ.

1.       къ э
2.    къ э
3.    къ э
4.    къ э
5.    къ э
6.    къ э
7.    къ э
8.    къ э
9.    къ э

бжьэхэр щыхъуакIуэр. 
Лъэп щокъуэ бжьэ матэхэр 
мэз лъапэм ишащ, бжьаIуэр 
бжыхь лъагэкIэ къихухьы-
жащ. ХъупIэр я гъунэгъу 
дыдэ хъуащи, бжьэ цIы кIу-
хэр етIысэхыркъым. Бжьа-
Iуэмрэ хъупIэмрэ я зэхуаку 
ит зэпытщ. Бжьэ матэхэм 
фор ядэз хъуащ.

Лъэпщокъуэ аргуэру якIэ-

щIодэIухь бжьэ цIыкIухэм.
- Мы ди бжьахъуэм бжы-

хьыр лъагэIуэ ищIащ армы-
хъумэ, нэхъыбэ къэтхьыфы-
нут, - жаІэрт бжьэ цIыкIухэм. 
Ар щызэхихым, Лъэпщо-
къуэ бжы хьыр нэхъ лъахъ-
шэ ищIы жащ. Абы и ужькIэ 
Лъэп щокъуэ и бжьэ цIыкIу-
хэр нэхъри лэжьэрей  
 хъуащ. 

тащ Польшэм и бэнакIуэ 
ныбжьыщIэ. Зэхьэзэхуэр 
 гуащIэу, зыр адрейм къыпи-
кIуэту екIуэкIащ, ауэ, ди жа-
гъуэ зэрыхъущи, мыбдежым, 
ди хьэрхуэрэгъум и кIэныр 
къикIащ, ди хъыджэбзыр 
дыжьын медалым деж къ ы-
щыувыIащ. 

ГъэщIэгъунращи, нэгъабэ 
Алыджым и Салоники къа-

лэм щекIуэкIауэ щыта Евро-
пэм и Кубокми Амырхъан 
япэ, Алинэ етIуанэ щы-
хъуахэт. Иджы, мыр ещанэщ. 

Зэдэлъхузэшыпхъум зы-
щагъасэр Къэбэрдей-Балъ-
къэрым и «Локомотив» клу-
бырщ, Джэданэхэ Залымрэ 
Алимрэ зэкъуэшитIым я бын-
хэщ

КЪУЭЖЕЙ Iэмин.

Адыгэбзэ къабзэм и шабзэшэр къы-
щишэщIкIэ, блэукIынкIэ Iэмал иIэкъым. 
Псом хуэмыдэу, уи гум къишхыдыкI 
 гукъеуэхэмрэ гу лъумытэну Iэмал зыхуу-
мыгъуэтыж, цIыхуу дунейм утетыным и 
IэфIри и пэжри зылъахъэ махуэкъэс 
 къалэн мыщхьэпэхэмрэ гъащIэм и пIа-
лъэ кIэщIыр къаIэщIэпхыну ущы-
хуежьэкIэ. Арагъэнщ мызыгъуэгу къа-
лэмыр езы шэжьа ди гурыщIэхэр усэу 
тха комедиеу щIызэхэувар. 

ХАБЗЭ зэрытхуэхъуауэ, япэ фIыщIэ пса-
лъэр худогъазэ ди мурадыр зэдгъэхъулIэ-
ну Iэмал къыдэзыта, тхылъыр къыщыдэкIа 
«Печатный двор» тедзапIэм и Iуэхузехьэ 
нэхъыщхьэ Идрис Яссер. Сурэтым щыф-
лъагъу тхылъым и жинтыр тхыгъэр зыте-
ухуам хуэкIуэпсрэ «мыбы итыр сыту пIэрэ» 
жыуигъэIэу, теплъэ щIэщыгъуэ ярет Яс-
сер зыдэлажьэхэм я IэдакъэщIэкIхэм. Ап-
хуэдэ дыдэу дыхуэарэзыщ тхыгъэм и жып-
хъэр зэзыгъэзэхуа, езыр зэры мы адыгэм 
щхьэкIэ къэмынэу, ар щыуагъэн шэу 
тхылъеджэм и пащхьэм нэзыхьэса Шев-
цовэ Ирини. 

Сыт зытеухуар «Гупсыси умыпсалъэр?» 
Ко медиер зэрызэхэт теплъэгъуэхэр ипэ-
жыпIэкIэ дунейм темыт Щхъуэмч къалэ 
що кIуэкI. НэхъыфIым щымыгугъыу еса 
къалэдэсхэр я гур зымыгъэзагъэ лъэпощ-
хьэпохэм япикIуэт фIэкIа, зыри яхъуэжыну 
тегушхуэркъым, я щхьэ пщIэ щIыхуа щIы ж-
ри Iэмал зыхуамыгъуэтым фIэ лIы кIыныр 
хьэл зэрахуэхъуарщ. Арауэ къа фIощI 
гъэсэныгъэ хъужыр. Ауэ эфир зан щIэм 
ираджа журналистхэм хуагъэ хьэзыра 
упщIэхэр зэрымыщIэкIэ жьым ирихьэжьа 
нэужь, къалэтетымрэ къалэдэсхэмрэ 
дэлэ лыншэу зэпсэлъэну Iэмал ягъуэтри, 
цIыхухэм я гукъеуэр къулыкъущIэм хуа-
Iуатэ. Зи улахуэм кIэрач егъэджакIуэми, 
нысашэ уасэр зыхуримыкъу ныбжьыщIэхэ-
ми, зи бынхэр хамэ къэралхэм зыфIэкIуэ 
нэхъыжьхэми, зи щхьэгъусэр зэзымы-
гъэдэIуэф, зи щIэблэр анэ дэлъхубзэм 
тезымышэф лIы щабэжьми, уеблэмэ 
пресс-релизхэр зэридзэкIын зыу жэгъуа 
корреспондентми я гукъеуэхэр къулы-
къущIэм зэхимыхыпIэ иIэжкъым. Щы-

тыкIэр зыхъуэжыр псори зэхъуапсэ, ауэ 
щыхъукIэ, и Хэкур зэзымыпэсыж насы-
пымкIэ министрым и пхъум Америкэм 
щIэп хъуэжыну мурад ищIа нэужьщ. Ар 
к ъигъэувыIэн папщIэ, адэ гумащIэм зэ-
хилъ хьа «спектаклым» теплъэгъуэм хэт-
хэ м закърегъэщIэжри, псори тхъэрэ псэ у уэ  
къызэхонэж. 

 Комедием уигу зыщыкIыпхъэ цIыху хьэл 
къыщыгъэлъэгъуакъым. Псори зыгуэркIэ 
дызэрызэщхьыр, щхьэхуэ-щхьэхуэу зыри 
дызэрымыпсэур, зым Iэпэдэгъэлэлу 
ищIэр адрейм и щхьэм зэрытехуэр, ауэ 
ипэжыпIэкIэ псоми я гум фIы зэрилъыр 
къыщыдгъэлъэгъуэну дыхэтащ мы 
пьесэм. 

Тхылъыр къыщывгъуэтынущ «Центр 
 Кн ига» тхылъ тыкуэным. 

 ЧЭРИМ Марианнэ. 

иужьу щызэхэта зэIущIэхэм 
къарикIуа бжыгъэхэм адэкIэ 
щыгъуазэ фыхуэтщIынщ. 
Мис ахэр: «Сады Баксана» 
(Ислъэмей) – «Ислъэмей» 
(Ис лъэмей) – 2:5, «ГорИс» 
(Налшык) - «Малка» (Малкэ) 
– 2:3, «Мурбек ФШ» (Нал-
шык) – «Спартак-Нал шык», 
(Налшык) - 1:1, «Родник» 
(Псынэдахэ) - «Джэрмэн-
шык» (Джэрмэншык) - 3:0 
(зэ рымыкIуам къыхэкIыу), 
«Псыгуэнсу» (Псыгуэнсу) – 
«Шагъдий» (Зеикъуэ) – 1:5, 
«Урыху» (Урыху) - «Нартан» 
(Нартан) - 13:1, «Логоваз» 
(Ба бугент) – «Зэрэгъыж» 
(Зэ рэгъыж) – 0:1, «Искра» 
(Алъ туд) - «7 Вершин-Шалу-
шка» (Щхьэлыкъуэ) – 6:1.

ДызыхуэкIуэ щэбэтымрэ 
тхьэмахуэмрэ къыкIэлъыкIуэ 
джэгугъуэр щыIэнущ. А ма-
хуэхэм зэIущIэнущ: мазаем и 

21-м - «Сады Баксана» - 
«Спартак-Налшык», «Ис-
лъэмей» - «Родник», «Мал-
ка» - «Искра», «Псыгуэнсу» 
- «Джэрмэншык»; мазаем и 
22-м - «Зэрэгъыж» - «7 Вер-
шин-Шалушка», «Шагъдий» 
- «ГорИс», «Логоваз» - 
«Урыху», «Нартан» - «Мур-
бек» командэхэр. 

Абыхэм япэжкIэ, еп-
щыкIутIанэ джэгугъуэм щы-
щу ягъэIэпхъуауэ щыта «Ша-
гъдий» (Зеикъуэ) - «Родник» 
(Псынэдахэ), «Зэрэгъыж» 
(Зэрэгъыж) – «Искра» (Алъ-
туд) зэIущIэхэр нобэ екIуэ-
кIыжынущ. Ахэращ зыкъом-
кIэ зэлъытауэ щытынур зэ-
хьэзэхуэм кърикIуэнур.

ХЬЭТАУ Ислъам. 

1.Къэб. 2. Къэп. 3. 
Къэптал. 4. Къэсмыж. 
5. Къэрабэ. 6. Къэ-
факIуэ. 7. Къэбыстэ. 
8. Къэлэрдэгу. 9. Къэ-
рэндащ.


